
Татарстан Республикасында шәһәр төзелеше эшчәнлеге турында

Татарстан Республикасы 

ЗАКОНЫ

Татарстан Республикасы 
Дәүләт Советы тарафыннан 
2010 елның 1 декабрендә 
кабул ителде
(2011 елның  10 октябрендәге  71-ТРЗ номерлы, 2012 елның 10 мартындагы 17-ТРЗ номерлы, 2014 елның 14 маендагы  32-ТРЗ номерлы, 2014 елның 12 июнендәге           53-ТРЗ номерлы, 2014 елның 24 июлендәге 76-ТРЗ номерлы, 2014 елның                     20 ноябрендәге 91-ТРЗ номерлы, 2015 елның 22 апрелендәге 28-ТРЗ номерлы,           2017 елның 26 маендагы 32-ТРЗ номерлы, 2017 елның 13 ноябрендәге 79-ТРЗ номерлы, 2018 елның 5 мартындагы 5-ТРЗ номерлы, 2018 елның 14 маендагы            29-ТРЗ номерлы, 2018 елның 30 ноябрендәге 90-ТРЗ номерлы, 2018 елның                     30 ноябрендәге 92-ТРЗ номерлы, 2019 елның 21 июнендәге 49-ТРЗ номерлы Татарстан Республикасы законнары редакциясендә)

1 статья. Әлеге Законның җайга салу предметы
1. Әлеге Закон Россия Федерациясе Шәһәр төзелеше кодексы нигезендә Татарстан Республикасы территориясендә территориаль планлаштыру, шәһәр төзелешен проектлауның республика нормативларын әзерләү һәм раслау, шәһәр төзелешен зоналаштыру, территорияне планлаштыру, капиталь төзелеш объектларын төзү, реконструкцияләү, капиталь ремонтлау, территорияләрне төзекләндерү өлкәсен җайга сала. (1 өлеш 2018 елның 30 ноябрендәге 92-ТРЗ номерлы, 2019 елның 21 июнендәге 49-ТРЗ номерлы Татарстан Республикасы Законы редакциясендә)
2. Әлеге Законда кулланыла торган төшенчәләр Россия Федерациясе Шәһәр төзелеше кодексы белән билгеләнгән мәгънәләрендә кулланыла.

2 статья. Шәһәр төзелеше эшчәнлеге турында Татарстан Республикасы законнары
Шәһәр төзелеше эшчәнлеге турында Татарстан Республикасы законнары Россия Федерациясе Конституциясенә, Татарстан Республикасы Конституциясенә, Россия Федерациясе Шәһәр төзелеше кодексына, башка федераль законнарга һәм Россия Федерациясенең бүтән норматив хокукый актларына нигезләнә һәм әлеге Законнан, Татарстан Республикасының башка законнарыннан һәм бүтән норматив хокукый актларыннан гыйбарәт.
21 статья. Шәһәр төзелеше эшчәнлеге өлкәсендә Татарстан Республикасы башкарма хакимияте органнары вәкаләтләре (статья 2019 елның  21 июнендәге 49-ТРЗ номерлы Татарстан Республикасы Законы белән кертелде)
1.
Шәһәр төзелеше эшчәнлеге өлкәсендә Татарстан Республикасы башкарма хакимияте органнары вәкаләтләре Россия Федерациясе Шәһәр төзелеше кодексы, башка федераль законнар, әлеге Закон белән билгеләнә, һәм аларга үз вәкаләтләре һәм Россия Федерациясе тарафыннан тапшырылган вәкаләтләр керә.  

2.
Шәһәр төзелеше эшчәнлеге өлкәсендә Татарстан Республикасы Министрлар Кабинеты вәкаләтләренә түбәндәгеләр керә:

1)
Россия Федерациясе Шәһәр төзелеше кодексы нигезендә Россия Федерациясенең территориаль планлаштыру схемасы проектын, Россия Федерациясенең Татарстан Республикасы белән уртак чиге булган ике һәм аннан артыграк субъектының территориаль планлаштыру схемасы проектын, Россия Федерациясенең Татарстан Республикасы белән уртак чиге булган субъектының территориаль планлаштыру схемасы проектын килештерү; 

2) Россия Федерациясенең ике һәм аннан артыграк субъектының территориаль планлаштыру схемасы проекты Татарстан Республикасы территориясенә яисә Татарстан Республикасы территориясе өлешләренә карата әзерләнгән очракта, әлеге схеманы, Татарстан Республикасының территориаль планлаштыру схемасын  раслау; 

3)
Россия Федерациясе Шәһәр төзелеше кодексында каралган очракларда территорияне планлаштыру документларын раслау;

4)
Россия Федерациясе Шәһәр төзелеше кодексында каралган очракларда муниципаль районнарның территориаль планлаштыру схемалары проектларын, җирлекләрнең генераль планнары проектларын, шәһәр округларының генераль планнары проектларын, җирләрдән файдалану һәм төзелеш кагыйдәләре проектларын килештерү;

5)
Россия Федерациясе Шәһәр төзелеше кодексының 24 статьясындагы
20 өлеше нигезендә төзелә торган комиссияләр эшчәнлеге тәртибен билгеләү;

6)
региональ әһәмияттәге тарихи җирлекләр территорияләренә карата территорияне планлаштыру проектын әзерләү һәм раслау тәртибен билгеләү;

7)
җирлекләрнең, шәһәр округларының коммуналь инфраструктура системаларын комплекслы үстерү программаларын, җирлекләрнең, шәһәр округларының транспорт инфраструктурасын комплекслы үстерү программаларын, җирлекләрнең, шәһәр округларының социаль инфраструктурасын комплекслы үстерү программаларын эшләү һәм раслау мониторингын гамәлгә ашыру;

8)
шәһәр төзелеше эшчәнлеген тәэмин итүнең дәүләт мәгълүмат системаларын булдыру һәм алардан файдалану, шул исәптән мондый мәгълүмат системаларын шәһәр төзелеше эшчәнлеген ике һәм аннан артыграк муниципаль район, шәһәр округы территорияләрендә гамәлгә ашыруга кагылышлы өлештә алып бару;

9)
шәһәр төзелешен проектлауның республика нормативларын раслау;

10)
Татарстан Республикасында шәһәр төзелешен проектлау нормативлары реестрын алып бару тәртибен билгеләү;

11)
Татарстан Республикасы башкарма хакимиятенең шәһәр төзелеше эшчәнлеге өлкәсендәге вәкаләтләрне гамәлгә ашыручы органнарын билгеләү;

12)
Россия Федерациясе законнары һәм Татарстан Республикасы законнары нигезендә шәһәр төзелеше эшчәнлеге өлкәсендә башка вәкаләтләрне гамәлгә ашыру.

3.
Шәһәр төзелеше эшчәнлеге өлкәсендә Татарстан Республикасы башкарма хакимияте органнары вәкаләтләренә түбәндәгеләр керә:

1)
Россия Федерациясенең территориаль планлаштыру схемасы проектына җыелма бәяләмә, Россия Федерациясенең Татарстан Республикасы белән уртак чиге булган ике һәм аннан артыграк субъектының территориаль планлаштыру схемасы проектын, Россия Федерациясенең Татарстан Республикасы белән уртак чиге булган субъектының территориаль планлаштыру схемасы проектын килештерү (килештерүдән баш тарту) турында бәяләмәләр әзерләүне тәэмин итү;

2) Россия Федерациясенең ике һәм аннан артыграк субъектының территориаль планлаштыру схемасы проекты Татарстан Республикасы территориясенә яисә Татарстан Республикасы территориясе өлешләренә карата әзерләнгән очракта, әлеге схеманы, Татарстан Республикасының территориаль планлаштыру схемасын  әзерләүне тәэмин итү; 
3)
Татарстан Республикасы Министрлар Кабинеты тарафыннан раслана торган территорияне планлаштыру документларын әзерләүне тәэмин итү;

4)
шәһәр төзелешен проектлауның республика нормативларын әзерләү;

5)
әлеге Законның 141 статьясы нигезендә шәһәр төзелешен проектлауның республика һәм җирле нормативларын системага салу; 

6)
әгәр «Россия Федерациясе Шәһәр төзелеше кодексын гамәлгә кертү турында» 2004 елның 29 декабрендәге 191-ФЗ номерлы Федераль законда башкасы каралмаган булса, Россия Федерациясе Шәһәр төзелеше кодексының                              6 статьясындагы 1 өлешенең 51 пунктында күрсәтелгән проектлау документларына дәүләт экспертизасыннан, инженер эзләнүләре нәтиҗәләренә дәүләт экспертизасыннан тыш, проектлау документларына дәүләт экспертизасы, инженер эзләнүләре нәтиҗәләренә дәүләт экспертизасы оештыру һәм уздыру; 

7)
җирле үзидарә органнары тарафыннан Татарстан Республикасы территориясендә шәһәр төзелеше эшчәнлеге турындагы законнарның үтәлешен тикшереп тору;

8)
Россия Федерациясе Шәһәр төзелеше кодексында каралган очракларда региональ дәүләт төзелеш күзәтчелеген гамәлгә ашыру;

9)
Россия Федерациясе Шәһәр төзелеше кодексында каралган очракларда, индивидуаль торак төзелеше объектларын, бакча йортларын төзегәндә, реконструкцияләгәндә Россия Федерациясе Шәһәр төзелеше кодексының                      511 статьясындагы 7 өлешендәге 2 пунктында, 8 өлешендәге 3 пунктында һәм                    55 статьясындагы 19 өлешенең 5 пунктында каралган хәбәрнамәләрне җибәрү;

10)
Россия Федерациясе законнары һәм Татарстан Республикасы законнары нигезендә шәһәр төзелеше эшчәнлеге өлкәсендә башка вәкаләтләрне гамәлгә ашыру.
22 статья. Шәһәр төзелеше эшчәнлеге өлкәсендә җирле үзидарә   органнары вәкаләтләре (статья 2019 елның 21 июнендәге   49-ТРЗ номерлы Татарстан Республикасы Законы белән кертелде)
Шәһәр төзелеше эшчәнлеге өлкәсендә җирле үзидарә органнары вәкаләтләре Россия Федерациясе законнары нигезендә билгеләнә.

3 статья. Татарстан Республикасын һәм  Татарстан Республикасында муниципаль берәмлекләрне территориаль планлаштыру документлары
1. Татарстан Республикасын территориаль планлаштыру документлары Татарстан Республикасын территориаль планлаштыру схемаларыннан гыйбарәт. Әлеге схемаларны әзерләү Татарстан Республикасын территориаль планлаштыруның бер яисә берничә документы составында гамәлгә ашырылырга мөмкин.
2. Татарстан Республикасын территориаль планлаштыру схемасын әзерләү Татарстан Республикасының бөтен территориясенә яисә аның өлешләренә карата гамәлгә ашырылырга мөмкин.
 3. Татарстан Республикасында муниципаль берәмлекләрне территориаль планлаштыру документлары муниципаль районнарны территориаль планлаштыру схемаларыннан һәм  җирлекләрнең, шәһәр округларының генераль планнарыннан гыйбарәт.
4 статья. Татарстан Республикасын территориаль планлаштыру схемасының составы (статья 2012 елның 10 мартындагы 17-ТРЗ номерлы Татарстан Республикасы Законы редакциясендә) 

1. Татарстан Республикасын территориаль планлаштыру схемасы территориаль планлаштыру турындагы нигезләмәләрдән һәм түбәндәге өлкәләргә  караган региональ әһәмияттәге объектларны планлаштырып урнаштыру карталарыннан гыйбарәт:

1) транспорт (тимер юл, су, һава транспорты), региональ яисә муниципальара әһәмияттәге автомобиль юллары;

2) муниципальара һәм региональ характердагы гадәттән тыш хәлләрне, табигый бәла-казаларны, эпидемияләрне кисәтү һәм алардан килгән  зыяннарны бетерү;

3) мәгариф; 

4) сәламәтлек саклау; 

5) физик культура һәм спорт;
51) энергетика; (51 пункт 2018 елның  14 маендагы 29-ТРЗ номерлы Тр Законы белән кертелде)
6) Татарстан Республикасы вәкаләтләре нигезендә башка өлкәләр.
2. Татарстан Республикасын территориаль планлаштыру схемасындагы территориаль планлаштыру турындагы нигезләмәләрдә урнаштыру өчен планлаштырыла торган региональ әһәмияттәге объектларның төрләре, билгеләнеше һәм исемнәре турында белешмәләр, аларның төп характеристикалары, урнашу урыны (муниципаль район, җирлек, шәһәр округы, торак пункт исемнәре күрсәтелә), шулай ук территорияләрдән файдалануның махсус шартлары булган зоналарга характеристикалар, әгәр  шушы объектларны урнаштыруга бәйле рәвештә мондый  зоналарны билгеләү таләп ителсә,  күрсәтелә.

3. Региональ әһәмияттәге объектларны планлаштырып урнаштыру карталарында урнаштыру өчен планлаштырыла торган региональ әһәмияттәге объектлар чагылдырыла.

4. Россия Федерациясе Шәһәр төзелеше кодексының 14 статьясындагы 8 һәм 9 өлешләренең нигезләмәләренә таянып,Татарстан Республикасын территориаль планлаштыру схемасына аны нигезләү материаллары текст һәм карталар рәвешендә кушымта итеп бирелә. (4 өлеш 2019 елның 21 июнендәге  49-ТРЗ номерлы Татарстан Республикасы Законы редакциясендә)
5 статья. Татарстан Республикасын территориаль планлаштыру схемасын әзерләү һәм аңа үзгәрешләр кертү тәртибе
1. Татарстан Республикасын территориаль планлаштыру схемасын әзерләү турындагы карар, әлеге схемага үзгәрешләр кертү хакында тәкъдимнәрне әзерләү турындагы карар (әлеге статьяда алга таба – карар) Татарстан Республикасы Министрлар Кабинеты тарафыннан кабул ителә. 

2. Карарларда түбәндәге белешмәләр булырга тиеш:

1) Татарстан Республикасын территориаль планлаштыру схемасын яисә мондый схемага үзгәрешләр кертү турындагы тәкъдимнәрне әзерләү эшләрен (әлеге статьяда алга таба – схеманы әзерләү яисә аңа үзгәрешләр кертү эше) финанслау сроклары, чыганагы, күләме һәм тәртибе; 

2) схеманы әзерләү яисә аңа үзгәрешләр кертү эшләренең эзлеклелеге (этаплары);

3) чикләрендә территориаль планлаштыру схемасы әзерләнәчәк яисә схемага үзенә карата үзгәрешләр кертелә торган территория;

4) Татарстан Республикасын территориаль планлаштыру схемасын әзерләү эшләрен оештыру функциясен гамәлгә ашыруга вәкаләтле Татарстан Республикасы башкарма хакимияте органы;

5) территориаль планлаштыру схемасы составы.
3. Үз көчен югалтты. – 2012 елның 10 мартындагы 17-ТРЗ номерлы Татарстан Республикасы Законы 
4. Татарстан Республикасын территориаль планлаштыру схемасын әзерләү эшләрен оештыру функциясен гамәлгә ашыруга вәкаләтле Татарстан Республикасы башкарма хакимияте органы Татарстан Республикасын территориаль планлаштыру схемасын әзерләүне, шулай ук Татарстан Республикасын территориаль планлаштыру схемасы проектын федераль законнарда билгеләнгән тәртиптә һәм  срокларда килештерүне тәэмин итә.
4¹. Татарстан Республикасын территориаль планлаштыру схемасы проектын әзерләү Россия Федерациясе Шәһәр төзелеше кодексының 9 статьясы таләпләре нигезендә һәм шәһәр төзелешен проектлауның республика нормативларын исәпкә алып гамәлгә ашырыла. (2014 елның 20 ноябрендәге 91-ТРЗ номерлы Татарстан Республикасы Законы белән кертелде)
5. Татарстан Республикасын территориаль планлаштыру схемасын әзерләгәндә Татарстан Республикасын территориаль планлаштыру схемасын әзерләү эшләрен оештыру функциясен гамәлгә ашыруга вәкаләтле Татарстан Республикасы башкарма хакимияте органы Татарстан Республикасын территориаль планлаштыру схемасы проектын Татарстан Республикасын территориаль планлаштыру схемасы проекты буенча тәкъдимнәр кертү өчен мәгариф, сәламәтлек саклау, дәүләт яшьләр сәясәте, физик культура, спорт һәм туризм, гражданнар оборонасы, әйләнә-тирә мохитне саклау, мәдәният, хезмәт, халыкны эш белән тәэмин итү һәм социаль яклау, агросәнәгать комплексына идарә, архитектура, шәһәр төзелеше, төзелеш, төзелеш материаллары сәнәгате, торак-коммуналь хуҗалык өлкәсендәге Татарстан Республикасы башкарма хакимиятенең вәкаләтле органнарына, шулай ук Татарстан Республикасы башкарма хакимиятенең кызыксынучы бүтән органнарына җибәрүне тәэмин итә.
6. Татарстан Республикасын территориаль планлаштыру схемасын әзерләү эшләрен оештыру функциясен гамәлгә ашыруга вәкаләтле Татарстан Республикасы башкарма хакимияте органы, территориаль планлаштыруның мәгълүмат системасын алып бару тәртибе үтәлешенә контрольне гамәлгә ашыруга вәкаләтле федераль башкарма хакимият органы тарафыннан билгеләнгән Интернет челтәрендәге рәсми сайттан файдаланып, территориаль планлаштыруның мәгълүмат системасындагы Татарстан Республикасын территориаль планлаштыру схемасы проектыннан һәм мондый проектны нигезләү материалларыннан файдалану мөмкинлеген аны расларга кимендә өч айдан да соңга калмыйча тәэмин итәргә тиеш. (6 өлеш 2012 елның 10 мартындагы 17-ТРЗ номерлы Татарстан Республикасы Законы редакциясендә) 

61. Татарстан Республикасын территориаль планлаштыру схемасын әзерләү эшләрен оештыру функциясен гамәлгә ашыруга вәкаләтле Татарстан Республикасы башкарма хакимияте органы Россия Федерациясе Шәһәр төзелеше кодексының  16 статьясы нигезендә дәүләт хакимияте органнарына һәм җирле үзидарә органнарына территориаль планлаштыруның мәгълүмат системасындагы Татарстан Республикасын территориаль планлаштыру схемасы проектыннан һәм мондый проектны нигезләү материалларыннан файдалану мөмкинлеген тәэмин итү турында  шушы файдалану мөмкинлеге тәэмин ителгән көннән  алып өч көн эчендә электрон рәвештә һәм (яисә) почта аша хәбәр итә.  (61 өлеш  2012 елның  10 мартындагы      17-ТРЗ номерлы Татарстан Республикасы Законы белән кертелде)
7. Кызыксынучы затлар, Татарстан Республикасын территориаль планлаштыру схемасы расланганчы, Татарстан Республикасын территориаль планлаштыру схемасы проекты буенча үз тәкъдимнәрен әлеге схеманы әзерләү эшләрен оештыру функциясен гамәлгә ашыруга вәкаләтле Татарстан Республикасы башкарма хакимияте органына тапшырырга хокуклы.

8. Татарстан Республикасын территориаль планлаштыру схемасы, шул исәптән мондый схемага үзгәрешләр кертү, Татарстан Республикасы Министрлар Кабинеты тарафыннан раслана.
9. Татарстан Республикасын территориаль планлаштыру схемасын әзерләү эшләрен оештыру функциясен гамәлгә ашыруга вәкаләтле Татарстан Республикасы башкарма хакимияте органы, Интернет челтәрендәге рәсми сайттан файдаланып, территориаль планлаштыруның мәгълүмат системасындагы Татарстан Республикасын территориаль планлаштыруның расланган схемасыннан һәм аны нигезләү материалларыннан файдалану мөмкинлеген Татарстан Республикасын территориаль планлаштыру схемасын раслаган көннән алып 10 көннән артмаган  вакыт эчендә  тәэмин итә. (9 өлеш  2012 елның  10 мартындагы      17-ТРЗ номерлы Татарстан Республикасы Законы белән кертелде)
10. Россия Федерациясе дәүләт хакимияте органнары, Татарстан Республикасының һәм Россия Федерациясенең бүтән субъектларының дәүләт хакимияте органнары, җирле үзидарә органнары, кызыксынучы физик һәм юридик затлар Татарстан Республикасын территориаль планлаштыру схемасына үзгәрешләр кертү турындагы тәкъдимнәрен Татарстан Республикасын территориаль планлаштыру схемасын әзерләү эшләрен оештыру функциясен гамәлгә ашыруга вәкаләтле Татарстан Республикасы башкарма хакимияте органына тапшырырга хокуклы.

11. Татарстан Республикасын территориаль планлаштыру схемасына үзгәрешләр кертү әлеге статьяда һәм Россия Федерациясе Шәһәр төзелеше кодексының 9 һәм 16 статьяларында каралган таләпләр нигезендә гамәлгә ашырылырга тиеш. (11 өлеш 2012 елның  10 мартындагы      17-ТРЗ номерлы Татарстан Республикасы Законы белән кертелде)
6 статья. Муниципаль районны территориаль планлаштыру схемасының составы (статья 2012 елның  10 мартындагы 17-ТРЗ номерлы Татарстан Республикасы Законы редакциясендә)
1. Муниципаль районны территориаль планлаштыру схемасы түбәндәгеләрдән гыйбарәт:

1) территориаль планлаштыру турындагы нигезләмәдән;

2) муниципаль районның җирле әһәмияттәге объектларын планлаштырып урнаштыру картасыннан.

2. Муниципаль районны территориаль планлаштыру схемасындагы территориаль планлаштыру турындагы нигезләмәгә муниципаль районның урнаштыру өчен планлаштырыла торган җирле әһәмияттәге объектларының төрләре, билгеләнеше һәм исемнәре турындагы белешмәләр, аларның төп характеристикалары, урнашу урыны (җирлек, торак пункт исемнәре күрсәтелә), шулай ук территорияләрдән файдалануның махсус шартлары булган зоналарга характеристикалар, әгәр  шушы объектларны урнаштыруга бәйле рәвештә мондый  зоналарны билгеләү таләп ителсә, керә.

3. Әлеге статьяның 1 өлешендәге 2  пунктында күрсәтелгән картада муниципаль районның түбәндәге өлкәләргә  караган урнаштыру өчен планлаштырыла торган җирле әһәмияттәге объектлары чагылдырыла:

а) җирлекләрне электр һәм газ белән тәэмин итү;

б) муниципаль район чикләрендәге торак пунктлар чикләреннән тыш җирле әһәмияттәге автомобиль юллары;
в) мәгариф;

г) сәламәтлек саклау;

д) физик культура  һәм массакүләм спорт;

е) каты коммуналь калдыкларны эшкәртү, утильләштерү, зарарсызландыру, урнаштыру; (“е” пункты 2015 елның 22 апрелендәге 28-ТРЗ номерлы Татарстан Республикасы Законы редакциясендә)
ж) муниципаль районның җирле әһәмияттәге мәсьәләләрен хәл итүгә бәйле  башка өлкәләр.

  4. Россия Федерациясе Шәһәр төзелеше кодексының 19 статьясындагы 5 һәм 6 өлешләренең нигезләмәләренә таянып, муниципаль районны территориаль планлаштыру схемасына аны нигезләү материаллары текст һәм карталар рәвешендә кушымта итеп бирелә.  (4 өлеш 2019 елның  21 июнендәге  49-ТРЗ номерлы Татарстан Республикасы Законы редакциясендә)
7 статья. Муниципаль районны территориаль планлаштыру схемасын әзерләү тәртибе, муниципаль районны территориаль планлаштыру схемасына үзгәрешләр әзерләү һәм кертү тәртибе
1. Татарстан Республикасында муниципаль районны территориаль планлаштыру схемасын әзерләү турындагы карар, әлеге схемага үзгәрешләр кертү хакында тәкъдимнәрне әзерләү турындагы карар (әлеге статьяда алга таба – карар) муниципаль районның уставы нигезендә муниципаль районның  җирле үзидарә органы тарафыннан кабул ителә. 

2. Карарларда түбәндәге белешмәләр булырга тиеш: 
1) муниципаль районны территориаль планлаштыру схемасын әзерләү яисә мондый схемага үзгәрешләр кертү турындагы тәкъдимнәрне әзерләү эшләрен (әлеге статьяда алга таба – схеманы әзерләү яисә аңа үзгәрешләр кертү эше) финанслау сроклары, чыганагы, күләме һәм тәртибе;

2) схеманы әзерләү яисә аңа үзгәрешләр кертү эшләренең эзлеклелеге (этаплары);

3) чикләрендә муниципаль районны территориаль планлаштыру схемасы әзерләнәчәк яисә схемага үзенә карата үзгәрешләр кертелә торган территория;

4) муниципаль районны территориаль планлаштыру схемасын әзерләү эшләрен оештыру функциясен гамәлгә ашыруга вәкаләтле муниципаль район җирле үзидарә органы;

5) муниципаль районны территориаль планлаштыру схемасы составы.
3. Үз көчен югалтты. – 2012 елның 10 мартындагы 17-ТРЗ номерлы Татарстан Республикасы Законы 
4. Муниципаль районның вәкаләтле җирле үзидарә органы муниципаль районны территориаль планлаштыру схемасын әзерләүне оештыра.

5. Муниципаль районны территориаль планлаштыру схемасын әзерләгәндә муниципаль районның вәкаләтле җирле үзидарә органы муниципаль районны территориаль планлаштыру схемасының проектын муниципаль районны территориаль планлаштыру схемасы проекты буенча тәкъдимнәр кертү өчен мәгариф, сәламәтлек саклау, дәүләт яшьләр сәясәте, физик культура, спорт һәм туризм, гражданнар оборонасы, әйләнә-тирә мохитне саклау, мәдәният, хезмәт, халыкны эш белән тәэмин итү һәм социаль яклау, агросәнәгать комплексына идарә, архитектура, шәһәр төзелеше, төзелеш, төзелеш материаллары сәнәгате, торак-коммуналь хуҗалык өлкәсендә Татарстан Республикасы башкарма хакимиятенең вәкаләтле органнарына, шулай ук Татарстан Республикасы башкарма хакимиятенең кызыксынучы бүтән органнарына җибәрүне тәэмин итә.
6. Үз көчен югалтты. – 2012 елның 10 мартындагы 17-ТРЗ номерлы Татарстан Республикасы Законы 

7. Муниципаль районның вәкаләтле җирле үзидарә органы, Интернет челтәрендәге рәсми сайттан файдаланып, территориаль планлаштыруның мәгълүмат системасындагы муниципаль районны территориаль планлаштыру схемасы проектыннан һәм мондый проектны нигезләү материалларыннан файдалану мөмкинлеген  аны расларга кимендә өч айдан да соңга калмыйча  тәэмин итәргә тиеш. (7 өлеш 2012 елның 10 мартындагы 17-ТРЗ номерлы Татарстан Республикасы Законы редакциясендә) 

8. Кызыксынучы затлар, муниципаль районны территориаль планлаштыру схемасы расланганчы, муниципаль районны территориаль планлаштыру схемасы проекты буенча үз тәкъдимнәрен муниципаль районның вәкаләтле җирле үзидарә органына тапшырырга хокуклы.

9. Муниципаль районны территориаль планлаштыру схемасының проекты аны  раслаганчы Россия Федерациясе Шәһәр төзелеше кодексы нигезендә Россия Федерациясе Хөкүмәте тарафыннан вәкаләт тапшырылган федераль башкарма хакимият органы билгеләгән тәртиптә һичшиксез килештерелергә тиеш.
10. Муниципаль районны территориаль планлаштыру схемасы, аңа үзгәрешләр кертү муниципаль район җирле үзидарәсенең вәкиллекле органы тарафыннан раслана.
11. Муниципаль районның вәкаләтле җирле үзидарә органы Россия Федерациясе Шәһәр төзелеше кодексының 21 статьясы нигезендә дәүләт хакимияте органнарына һәм җирле үзидарә органнарына территориаль планлаштыруның  мәгълүмат системасындагы муниципаль районны территориаль планлаштыру схемасы проектыннан һәм мондый проектны нигезләү материалларыннан файдалану мөмкинлеген тәэмин итү турында шушы файдалану мөмкинлеге тәэмин ителгән көннән алып өч көн эчендә электрон рәвештә һәм (яисә) почта аша хәбәр итә. (11 өлеш 2012 елның 10 мартындагы 17-ТРЗ номерлы Татарстан Республикасы Законы редакциясендә) 

12. Муниципаль районның вәкаләтле җирле үзидарә органы, Интернет челтәрендәге рәсми сайттан файдаланып, территориаль планлаштыруның мәгълүмат системасындагы муниципаль районны территориаль планлаштыруның расланган схемасыннан һәм аны нигезләү материалларыннан файдалану мөмкинлеген  муниципаль районны территориаль планлаштыру схемасын раслаган көннән алып 10 көннән дә артмаган вакыт эчендә тәэмин итә. (12 өлеш  2012 елның 10 мартындагы 17-ТРЗ номерлы Татарстан Республикасы Законы белән кертелде) 

13. Муниципаль районны территориаль планлаштыру схемасына үзгәрешләр кертү әлеге статьяда һәм Россия Федерациясе Шәһәр төзелеше кодексының 9 һәм 21 статьяларында каралган таләпләр нигезендә гамәлгә ашырылырга тиеш. (13 өлеш  2012 елның 10 мартындагы 17-ТРЗ номерлы Татарстан Республикасы Законы белән кертелде).
8 статья.  Үз көчен югалтты. - 2012 елның 10 мартындагы 17-ТРЗ номерлы Татарстан Республикасы Законы
9 статья. Җирлекнең генераль планы, шәһәр округының генераль планы составы (статья 2012 елның 10 мартындагы 17-ТРЗ номерлы Татарстан Республикасы Законы редакциясендә) 
1. Җирлекнең генераль планы, шәһәр округының генераль планы (алга таба – генераль план) түбәндәгеләрдән гыйбарәт: 

1) территориаль планлаштыру турындагы нигезләмәдән;

2) җирлекнең яисә шәһәр округының җирле әһәмияттәге объектларын планлаштырып урнаштыру картасыннан;

3) җирлек яисә шәһәр округы составына керә торган торак пунктларның чикләре (шул исәптән  төзелә торган торак пунктларның чикләре) картасыннан;

4) җирлекнең яисә шәһәр округының функциональ зоналары картасыннан.

2. Генераль пландагы территориаль планлаштыру турындагы нигезләмәгә  түбәндәгеләр керә:

1) җирлекнең, шәһәр округының урнаштыру өчен планлаштырыла торган җирле әһәмияттәге объектларының төрләре, билгеләнеше һәм исемнәре турындагы белешмәләр, аларның төп характеристикалары, урнашу урыны (линия объектлары булмаган җирле әһәмияттәге объектлар өчен функциональ зоналар күрсәтелә), шулай ук территорияләрдән файдалануның махсус шартлары булган зоналарга характеристикалар, әгәр  шушы объектларны урнаштыруга бәйле рәвештә мондый  зоналарны билгеләү таләп ителсә; 

2) функциональ зоналарның параметрлары, шулай ук, линия объектларыннан тыш, аларда урнаштыру өчен планлаштырыла торган федераль әһәмияттәге объектлар, региональ әһәмияттәге объектлар,  җирле әһәмияттәге объектлар турында белешмәләр.

3. Әлеге статьяның 1 өлешендәге 2 – 4 пунктларында күрсәтелгән карталарда тәңгәл рәвештә түбәндәгеләр чагылдырыла:

1) җирлекнең, шәһәр округының түбәндәге өлкәләргә  карый торган урнаштыру өчен планлаштырылучы җирле әһәмияттәге объектлары:

а) халыкны электр, җылылык, газ һәм су белән тәэмин итү, су җибәреп тору;

б) җирле әһәмияттәге автомобиль юллары;

в) шәһәр округының генераль планын әзерләгән очракта, физик культура һәм массакүләм спорт, мәгариф, сәламәтлек саклау, каты коммуналь калдыкларны эшкәртү, утильләштерү, зарарсызландыру, урнаштыру; (“в” пунктчасы 2015 елның 22 апрелендәге 28-ТРЗ номерлы Татарстан Республикасы Законы редакциясендә)

г) җирлекнең, шәһәр округының җирле әһәмияттәге мәсьәләләрен хәл итүгә бәйле башка өлкәләр;

2) җирлек яисә шәһәр округы составына керә торган торак пунктларның чикләре (шул исәптән  төзелә торган торак пунктларның чикләре);

3) үзләрендә урнаштыру өчен планлаштырыла торган федераль әһәмияттәге объектларны, региональ әһәмияттәге объектларны, җирле әһәмияттәге объектларны (линия объектларыннан тыш) һәм федераль әһәмияттәге линия объектларының, региональ әһәмияттәге линия объектларының, җирле әһәмияттәге линия объектларының урнашу урынын күрсәтеп, функциональ зоналарның чикләре һәм тасвирламасы.

4. Әлеге статьяның 1 өлешендәге 2 – 4 пунктларында күрсәтелгән һәм генераль план составына керә торган карталар, генераль планның гамәли көче кагыла торган территориянең мәйданын  һәм халык санын (гамәлдәге һәм фаразлана торган) исәпкә алып, генераль план проектын әзерләү биремендә билгеләнә торган түбәндәге масштабларда әзерләнә:

1) 1:25000 – 1:10000 масштабы – халык саны 500 мең һәм аннан да күбрәк кеше булганда;

2) 1:10000 – 1:5000 масштабы – халык саны 100 мең кешедән алып 500 мең кешегә кадәр булганда;

3) 1:5000 масштабы  – халык саны  100 мең кешедән әзрәк  булганда.
41. Генераль планга җирлек яисә шәһәр округы составына керүче торак пунктлар чикләре (шул исәптән төзелә торган торак пунктлар чикләре) турындагы белешмәләр кушымта итеп бирелергә, аларда торак пунктлар чикләре урнашкан җиренең график тасвирламасы, Күчемсез мөлкәтнең бердәм дәүләт реестрын алып бару өчен кулланыла торган координаталар системасында шушы чикләрнең характерлы нокталарының координаталары исемлеге булырга тиеш. (41 өлеш 2018 елның  14 маендагы  29-ТРЗ номерлы Татарстан Республикасы Законы белән кертелде).
5. Россия Федерациясе Шәһәр төзелеше кодексының 23 статьясындагы 7 һәм 8 өлешләренең нигезләмәләренә таянып, генераль планга аны нигезләү материаллары текст һәм карталар рәвешендә кушымта итеп  бирелә. (5 өлеш 2019 елның 21 июнендәге 49-ТРЗ номерлы Тр Законы редакциясендә). 
10 статья. Генераль планны әзерләү һәм генераль планга үзгәрешләр кертү тәртибе (исеме 2012 елның 10 мартындагы 17-ТРЗ номерлы Татарстан Республикасы Законы редакциясендә)
1. Генераль планны әзерләү турындагы карар, генераль планга үзгәрешләр кертү хакында тәкъдимнәрне әзерләү турындагы карар (әлеге статьяда алга таба – карар) тиешенчә җирлекнең җирле администрациясе башлыгы, шәһәр округының җирле администрациясе башлыгы тарафыннан кабул ителә.
2. Карарларга түбәндәге белешмәләр керергә тиеш:

1) генераль планны әзерләү яисә аңа үзгәрешләр кертү турындагы тәкъдимнәрне әзерләү эшләрен (әлеге статьяда алга таба – генераль планны әзерләү яисә аңа үзгәрешләр кертү эше) финанслау сроклары, чыганагы, күләме һәм тәртибе;

2) генераль планны әзерләү яисә аңа үзгәрешләр кертү эшенең эзлеклелеге (этаплары);

3) чикләрендә генераль план әзерләнәчәк яисә генераль планга үзенә карата үзгәрешләр кертеләчәк территория;

4) җирлекнең, шәһәр округының генераль планны әзерләү эшләрен оештыру функцияcен гамәлгә ашыруга вәкаләтле җирле үзидарә органы;

5) генераль план составы.
3. Үз көчен югалтты.  – 2012 елның 10 мартындагы 17-ТРЗ номерлы Татарстан Республикасы Законы
4. Җирлекнең, шәһәр округының вәкаләтле җирле үзидарә органы генераль планны әзерләүне оештыруны гамәлгә ашыра.

5. Генераль планны әзерләгәндә җирлекнең, шәһәр округының вәкаләтле җирле үзидарә органы генераль план проектын генераль план буенча тәкъдимнәр кертү өчен мәгариф, сәламәтлек саклау, дәүләт яшьләр сәясәте, физик культура, спорт һәм туризм, гражданнар оборонасы, әйләнә-тирә мохитне саклау, мәдәният, хезмәт, халыкны эш белән тәэмин итү һәм социаль яклау, агросәнәгать комплексына идарә, архитектура, шәһәр төзелеше, төзелеш, төзелеш материаллары сәнәгате, торак-коммуналь хуҗалык өлкәсендә Татарстан Республикасы башкарма хакимиятенең вәкаләтле органнарына, шулай ук Татарстан Республикасы башкарма хакимиятенең кызыксынучы бүтән органнарына җибәрүне тәэмин итә.
6. Үз көчен югалтты.  – 2012 елның 10 мартындагы 17-ТРЗ номерлы Татарстан Республикасы Законы 

7. Генераль план проекты аны раслаганчы Россия Федерациясе  Шәһәр төзелеше  кодексы нигезендә Россия Федерациясе Хөкүмәте тарафыннан вәкаләт тапшырылган федераль башкарма хакимият органы билгеләгән тәртиптә һичшиксез килештерелергә тиеш.
8. Җирлекнең, шәһәр округының вәкаләтле җирле үзидарә органы, Интернет челтәрендәге рәсми сайттан файдаланып, территориаль планлаштыруның  мәгълүмат системасындагы генераль план проектыннан һәм мондый проектны нигезләү материалларыннан файдалану мөмкинлеген аларны расларга кимендә өч айдан да соңга калмыйча  тәэмин итәргә тиеш. (8 өлеш  2012 елның 10 мартындагы 17-ТРЗ номерлы Татарстан Республикасы Законы редакциясендә) 

9. Генераль планны әзерләгәндә мәҗбүри рәвештә Россия Федерациясе Шәһәр төзелеше кодексының 51 һәм 28 статьялары нигезендә җәмәгать фикер алышулары яисә гавами тыңлаулар үткәрелә. (9 өлеш 2018 елның  14 маендагы 29-ТРЗ номерлы Татарстан Республикасы Законы редакциясендә)
10. Җирлекнең генераль планы, шәһәр округының генераль планы, аларга үзгәрешләр кертү Россия Федерациясе Шәһәр төзелеше кодексы нигезендә тиешенчә җирлек җирле үзидарәсенең вәкиллекле органы, шәһәр округы җирле үзидарәсенең вәкиллекле органы тарафыннан раслана.

11.  Җирлекнең, шәһәр округының вәкаләтле җирле үзидарә органы Россия Федерациясе Шәһәр төзелеше кодексының 25 статьясы нигезендә дәүләт хакимияте органнарына һәм җирле үзидарә органнарына территориаль планлаштыруның  мәгълүмат системасындагы генераль план проектыннан һәм мондый проектны нигезләү материалларыннан файдалану мөмкинлеген тәэмин итү турында шушы файдалану мөмкинлеге тәэмин ителгән көннән алып өч көн эчендә электрон рәвештә һәм (яисә) почта аша хәбәр итә. (11 өлеш  2012 елның 10 мартындагы 17-ТРЗ номерлы Татарстан Республикасы Законы редакциясендә)
12. Россия Федерациясе дәүләт хакимияте органнары, Татарстан Республикасы дәүләт хакимияте органнары, җирле үзидарә органнары, кызыксынучы физик һәм юридик затлар генераль планга үзгәрешләр кертү турындагы тәкъдимнәре белән җирлекнең җирле администрациясе башлыгына, шәһәр округының җирле администрациясе башлыгына мөрәҗәгать итәргә хокуклы.

13. Генераль планга торак төзелеше яисә рекреация билгеләнешендәге зоналарны ачыклау максатларында торак пунктларның чикләрен үзгәртү күз алдында тотыла торган үзгәрешләр кертү җәмәгать фикер алышулары яисә гавами тыңлаулар үткәрмичә генә гамәлгә ашырыла.  (13 өлеш 2018 елның  14 маендагы 29-ТРЗ номерлы Татарстан Республикасы Законы редакциясендә)
14. Җирлекнең, шәһәр округының вәкаләтле җирле үзидарә органы, Интернет челтәрендәге рәсми сайттан файдаланып, территориаль планлаштыруның мәгълүмат системасындагы расланган генераль планнан һәм генераль планны нигезләү материалларыннан файдалану мөмкинлеген генераль планны раслаган көннән алып 10 көннән дә артмаган вакыт эчендә тәэмин итә. (14 өлеш  2012 елның 10 мартындагы 17-ТРЗ номерлы Татарстан Республикасы Законы белән кертелде)
15. Генераль планга үзгәрешләр кертү әлеге статья һәм Россия Федерациясе Шәһәр төзелеше кодексының 9 һәм 25 статьялары нигезендә гамәлгә ашырыла. (15 өлеш  2012 елның 10 мартындагы 17-ТРЗ номерлы Татарстан Республикасы Законы белән кертелде)
11 статья. Үз көчен югалтты. -  2012 елның 10 мартындагы 17-ТРЗ номерлы Татарстан Республикасы Законы
12 статья. Үз көчен югалтты. -  2018 елның 14 маендагы 29-ТРЗ номерлы Татарстан Республикасы Законы
13 статья. Үз көчен югалтты. – 2014 елның 20 ноябрендәге 91-ТРЗ номерлы Татарстан Республикасы Законы
14 статья. Шәһәр төзелешен проектлауның республика нормативларын әзерләү, раслау һәм үзгәртү тәртибе (статья исеме 2014 елның 20 ноябрендәге 91-ТРЗ номерлы Татарстан Республикасы Законы редакциясендә)

1. Шәһәр төзелешен проектлауның республика нормативларын әзерләү турындагы карар Татарстан Республикасы Министрлар Кабинеты тарафыннан кабул ителә.
2.  Үз көчен югалтты. – 2012 елның 10 мартындагы 17-ТРЗ номерлы Татарстан Республикасы Законы 
3. Шәһәр төзелеше эшчәнлеге өлкәсендә Татарстан Республикасы башкарма хакимиятенең вәкаләтле органы шәһәр төзелешен проектлауның республика нормативларын раслау максатларында аларны эшләүне һәм килештерүне тәэмин итә. Шәһәр төзелешен проектлауның республика нормативларын эшләү дәүләт һәм муниципаль ихтыяҗларны тәэмин итү өчен товарларны, эшләрне, хезмәт күрсәтүләрне сатып алулар өлкәсендә контракт системасы турындагы Россия Федерациясе законнары нигезендә гамәлгә ашырыла. (3 өлеш 2014 елның 14 маендагы  32-ТРЗ номерлы, 2014 елның 20 ноябрендәге 91-ТРЗ номерлы Татарстан Республикасы законнары редакциясендә) 
31. Шәһәр төзелешен проектлауның республика нормативлары проекты аны расларга кимендә ике айдан да соңга калмыйча  Интернет челтәрендәге Татарстан Республикасының рәсми сайтында урнаштырылырга тиеш. (31 өлеш 2012  елның 10 мартындагы  17-ТРЗ номерлы Татарстан Республикасы Законы белән кертелде, 2014 елның 20 ноябрендәге 91-ТРЗ номерлы Татарстан Республикасы Законы редакциясендә )
3². Шәһәр төзелешен проектлауның республика нормативларын әзерләү түбәндәгеләрне исәпкә алып гамәлгә ашырыла:

1) Татарстан Республикасының административ-территориаль корылышын;

2) Татарстан Республикасы чикләрендәге территорияләрдә урнашкан муниципаль берәмлекләрнең социаль-демографик составын һәм халкының күплеген;

3) Татарстан Республикасының табигать-климат шартларын;

4) Татарстан Республикасын социаль-икътисадый үстерү стратегиясен;

5) үз көчен югалтты.– 2018 елның 5 мартындагы 5-ТРЗ номерлы Татарстан Республикасы Законы;
6) Татарстан Республикасын социаль-икътисадый үстерү фаразын;

7) Татарстан Республикасы чикләрендә урнашкан муниципаль берәмлекләр-нең җирле үзидарә органнарының һәм кызыксынган затларның тәкъдимнәрен.
(3² өлеш 2014 елның 20 ноябрендәге 91-ТРЗ номерлы Татарстан Республикасы Законы белән кертелде)
4. Билгеләнгән тәртиптә әзерләнгән шәһәр төзелешен проектлауның республика нормативлары проекты килештерү өчен шәһәр төзелеше эшчәнлеге өлкәсендә Татарстан Республикасы башкарма хакимиятенең вәкаләтле органы тарафыннан түбәндәгеләргә җибәрелә:

1) Татарстан Республикасы муниципаль районнарының, шәһәр округларының, җирлекләренең башлыкларына;

2) Татарстан Республикасын икътисадый үстерүгә идарә буенча дәүләт сәясәтен эшләү өлкәсендә, мәдәният, әйләнә-тирә мохитне саклау, гражданнар оборонасы, дәүләт яшьләр сәясәте, физик культура, спорт һәм туризм, хезмәт, халыкны эш белән тәэмин итү һәм социаль яклау, мәгариф, агросәнәгать комплексына идарә, региональ дәүләт төзелеше күзәтчелеге, проект документациясенә һәм инженер эзләнүләренең нәтиҗәләренә дәүләт экспертизасы өлкәсендә  Татарстан Республикасы башкарма хакимиятенең вәкаләтле органнарына, шулай ук Татарстан Республикасы башкарма хакимиятенең кызыксынучы бүтән органнарына. (2 пункт 2012  елның 10 мартындагы  17-ТРЗ номерлы Татарстан Республикасы Законы редакциясендә)
5. Әлеге статьяның 4 өлешендә күрсәтелгән органнар үзләренә шәһәр төзелешен проектлауның республика нормативлары проекты җибәрелгән көннән алып утыз көн эчендә шәһәр төзелешен проектлауның республика нормативлары проектын килештерү турындагы йә, сәбәпләрен нигезләп, аны килештерүдән баш тарту турындагы карарны шәһәр төзелеше эшчәнлеге өлкәсендә Татарстан Республикасы башкарма хакимиятенең вәкаләтле органына тапшырырга тиеш.
6. Шәһәр төзелеше эшчәнлеге өлкәсендә Татарстан Республикасы башкарма хакимиятенең вәкаләтле органына әлеге статьяның 5 өлеше белән  билгеләнгән срокта әлеге статьяның 4 өлешендә күрсәтелгән органнарның бәяләмәләре килмәгән очракта, шәһәр төзелешен проектлауның республика нормативлары проекты кисәтүләрсез генә мондый органнар белән килештерелгән дип санала. 

7. Шәһәр төзелеше эшчәнлеге өлкәсендә Татарстан Республикасы башкарма хакимиятенең вәкаләтле органы әлеге статьяның 5 өлешендә күрсәтелгән срок тәмамланган көннән алып бер ай эчендә шәһәр төзелешен проектлауның республика нормативларының килештерелгән проектын Татарстан Республикасы Министрлар Кабинетына җибәрә.

8. Шәһәр төзелешен проектлауның республика нормативлары Татарстан Республикасы Министрлар Кабинеты тарафыннан раслана. Шәһәр төзелешен проектлауның расланган республика нормативлары күрсәтелгән нормативлар расланган көннән биш көннән дә соңга калмыйча Татарстан Республикасы дәүләт хакимияте органнарының хокукый актларын рәсми бастырып чыгару өчен билгеләнгән басма массакүләм мәгълүмат чараларында бастырып чыгарылырга, шулай ук территориаль планлаштыруның федераль дәүләт мәгълүмат системасында урнаштырылырга тиеш. (8  өлеш 2012  елның 10 мартындагы  17-ТРЗ номерлы, 2014 елның 20 ноябрендәге 91-ТРЗ номерлы  Татарстан Республикасы законнары редакциясендә)
9. Үз көчен югалтты. – 2014 елның 20 ноябрендәге 91-ТРЗ номерлы Татарстан Республикасы Законы

10. Шәһәр төзелешен проектлауның республика нормативларына үзгәрешләр кертү шәһәр төзелешен проектлауның республика нормативларын әзерләү һәм раслау өчен әлеге статьяда билгеләнгән тәртиптә гамәлгә ашырыла.

14¹ статья. Татарстан Республикасында шәһәр төзелешен проектлау нормативларын системага салу тәртибе  (статья 2014 елның 20 ноябрендәге 91-ТРЗ номерлы Татарстан Республикасы Законы белән кертелде)

1. Татарстан Республикасында шәһәр төзелешен проектлау нормативларын системага салу региональ әһәмияттәге объектлар һәм җирле әһәмияттәге объектлар төрләре буенча гамәлгә ашырыла.

2. Татарстан Республикасында шәһәр төзелешен проектлау нормативларын системага салу Татарстан Республикасы башкарма хакимиятенең шәһәр төзелеше эшчәнлеге өлкәсендәге вәкаләтле органы тарафыннан Татарстан Республикасында шәһәр төзелешен проектлау нормативлары реестрын алып бару юлы белән гамәлгә ашырыла.

3. Татарстан Республикасында шәһәр төзелешен проектлау нормативлары реестры Татарстан Республикасы Министрлар Кабинеты тарафыннан билгеләнгән тәртиптә алып барыла.
15 статья. Җирдән файдалану һәм төзелеш алып бару кагыйдәләре проектын әзерләү комиссиясе составына карата таләпләр (исеме 2012  елның 10 мартындагы  17-ТРЗ номерлы Татарстан Республикасы Законы редакциясендә)
1. Җирләрдән файдалану һәм төзелеш алып бару кагыйдәләре проектын әзерләү комиссиясе (алга таба – комиссия) җирләрдән файдалану һәм төзелеш алып бару кагыйдәләре проектын, җирләрдән файдалану һәм төзелеш алып бару кагыйдәләренә үзгәрешләр кертүне күздә тоткан проектны әзерләү максатларында төзелә торган даими эшләүче коллегиаль орган булып тора. Комиссия Россия Федерациясе Шәһәр төзелеше кодексы нигезендә җәмәгать фикер алышулары яисә гавами тыңлаулар үткәрелгәндә аларны оештыручы булырга мөмкин. (15 өлеш 2018 елның  14 маендагы 29-ТРЗ номерлы Тр Законы редакциясендә)
2. Комиссия составы Татарстан Республикасында җирлекнең, шәһәр округының җирле администрациясе башлыгы тарафыннан раслана. Бу чакта комиссия составына Татарстан Республикасы башкарма хакимиятенең кызыксынучы органнарының вәкилләре дә кертелергә мөмкин.
3. Комиссия үз әгъзаларының гомуми санының биштән кимрәк булмаган һәм егерме биш кешедән артыграк булмаган так саныннан торырга тиеш.

16 статья. Җирдән файдалану һәм төзелеш алып бару кагыйдәләре проектын әзерләү комиссиясе эшчәнлеге тәртибенә карата таләпләр (исеме 2012  елның 10 мартындагы  17-ТРЗ номерлы Татарстан Республикасы Законы редакциясендә)
1. Комиссия эшчәнлеге тәртибе Татарстан Республикасында җирлекнең, шәһәр округының җирле администрациясе башлыгы тарафыннан раслана. 

2. Комиссия үз эшчәнлеген утырышлар рәвешендә гамәлгә ашыра. Комиссия утырышлары кворум булганда кирәк саен үткәрелә. Комиссия утырышларын аның рәисе яисә рәисенең урынбасары алып бара. Аларның икесе дә булмаганда, утырышны комиссия рәисе вәкаләт тапшырган комиссия әгъзасы алып бара. 

3. Комиссия карарлары утырыштагы комиссия әгъзаларының гади күпчелек тавышы белән кабул ителә. Тавышлар тигез булганда, комиссия рәисенең тавышы хәлиткеч була. 

4. Комиссиянең һәр утырышының йомгаклары комиссия рәисе һәм комиссия әгъзалары имза салган, утырыш темасына бәйле материалларның күчермәләре кушып бирелә торган беркетмә рәвешендә рәсмиләштерелә. 

5. Комиссиянең барлык утырышларының беркетмәләреннән,  комиссия эшчәнлегенә бәйле бүтән материаллардан торган үз архивы була. 

17 статья. Татарстан Республикасын территориаль планлаштыру документлары, Татарстан Республикасында муниципаль берәмлекләрне территориаль планлаштыру документлары нигезендә әзерләнә торган территорияне планлаштыру проектларының составы һәм эчтәлеге
1. Татарстан Республикасын территориаль планлаштыру документлары, Татарстан Республикасында муниципаль берәмлекләрне территориаль планлаштыру документлары нигезендә ә торган территорияне планлаштыру проекты (алга таба – территорияне планлаштыру проекты) расланырга тиешле төп өлештән һәм аны нигезләү материалларыннан гыйбарәт.

2. Территорияне планлаштыру проектының расланырга тиешле төп өлеше  түбәндәгеләрне үз эченә ала:

1) территорияне планлаштыру сызымын яисә сызымнарын, аларда түбәндәгеләр чагылдырыла: 

а) кызыл сызыклар;

б) планлаштырылучы структураның гамәлдәге һәм планлаштырыла торган элементлары чикләре; (“б” пунктчасы  2012 елның 10 мартындагы 17-ТРЗ номерлы, 2017 елның 26 маендагы 32-ТРЗ номерлы Татарстан Республикасы законнары редакциясендә)
в) в) капиталь төзелеш объектларын планлаштырып урнаштыру зоналары чикләре; (“в” пунктчасы 2017 елның 26 маендагы 32-ТРЗ номерлы Татарстан Республикасы Законы редакциясендә)
г) үз көчен югалтты. – 2017 елның 26 маендагы 32-ТРЗ номерлы Татарстан Республикасы Законы 
2) территорияне планлаштырып үстерү характеристикалары турындагы, шул исәптән территориядә төзелеш алып баруның тыгызлыгы һәм параметрлары (шәһәр төзелеше регламентында билгеләнгән чикләрдә) хакындагы, торак, җитештерү, иҗтимагый-эшлекле һәм башка билгеләнештәге капиталь төзелеш объектларының һәм мондый объектларның эшләве өчен һәм гражданнарның яшәешен тәэмин итү өчен кирәкле коммуналь, транспорт, социаль инфраструктура объектларының, шул исәптән коммуналь инфраструктура системаларын комплекслы үстерү программаларына, транспорт инфраструктурасын комплекслы үстерү программаларына, социаль инфраструктураны комплекслы үстерү программаларына кертелгән һәм планлаштырыла торган структура элементы чикләрендә территорияне үстерү өчен кирәкле булган объектларның характеристикалары турындагы нигезләмәне. Федераль әһәмияттәге объектларны, региональ әһәмияттәге объектларны, җирле әһәмияттәге объектларны планлаштырып урнаштыру зоналары өчен мондый нигезләмәгә күрсәтелгән объектларны урнаштыру өчен кирәкле булган төзелеш алып баруның тыгызлыгы һәм параметрлары турында белешмәләр, шулай ук Россия Федерациясе Шәһәр төзелеше кодексының 45 статьясындагы 127 өлеше нигезендә территорияне планлаштыру проектын килештерү максатларында әлеге объектларны урнаштыру планлаштырыла торган территориаль зоналарга карата аларның сакланышын тәэмин итү, территориянең коммуналь, транспорт, социаль инфраструктура объектлары белән тәэмин ителешенең факттагы күрсәткечләрен һәм халыкның мондый объектлар территориясеннән файдалана алуының факттагы күрсәткечләрен тәэмин итү буенча планлаштырыла торган чаралар хакында мәгълүмат кертелә; (2 пункт 2012 елның 10 мартындагы 17-ТРЗ номерлы,  2017 елның 26 маендагы 32-ТРЗ номерлы Татарстан Республикасы законнары редакциясендә); 
3) үз эченә торак, җитештерү, иҗтимагый-эшлекле һәм башка билгеләнештәге капиталь төзелеш объектларын проектлау, төзү, реконструкцияләү этапларын һәм мондый объектларның эшләве өчен һәм гражданнарның яшәешен тәэмин итү өчен кирәкле коммуналь, транспорт, социаль инфраструктура объектларын, шул исәптән коммуналь инфраструктура системаларын комплекслы үстерү программаларына, транспорт инфраструктурасын комплекслы үстерү программаларына, социаль инфраструктураны комплекслы үстерү программаларына кертелгән объектларны төзү, реконструкцияләү этапларын алган территорияне планлаштырып үстерү чиратлылыгы турындагы нигезләмәләрне. (3 пункт 2017 елның 26 маендагы 32-ТРЗ номерлы Татарстан Республикасы Законы белән кертелде)
3. Үз көчен югалтты. – 2017 елның 26 маендагы 32-ТРЗ номерлы Татарстан Республикасы Законы
4. Территорияне планлаштыру проектын нигезләү материалларына түбәндәгеләр керә:

1) планлаштырыла торган структура элементлары чикләре чагылдырылган җирлек, шәһәр округы территорияләренең, муниципаль районның авылара территориясенең планлаштырылучы структура картасы (карта фрагменты);

2) эшләр башкаручы тарафыннан әзерләнә торган инженер эзләнүләре программасында каралган күләмдә инженер эзләнүләренең нәтиҗәләре, әгәр  территорияне планлаштыру документларын әзерләү өчен Россия Федерациясе Шәһәр төзелеше кодексы нигезендә мондый инженер эзләнүләре башкару таләп ителгән очракларда;

3) капиталь төзелеш объектларын планлаштырып урнаштыру зоналары чикләрен билгеләүне нигезләү;

4) транспорт инфраструктурасы объектларының урнашу урынын чагылдыра торган һәм территориядә транспорт белән тәэмин ителешнең гамәлдәге һәм фараз ихтыяҗларын исәпкә ала торган транспорт (гомуми файдаланудагы транспортны да кертеп) һәм җәяүлеләр хәрәкәтен оештыру схемасы, шулай ук урамнар-юллар челтәрен оештыру схемасы;
5) мәдәни мирас объектлары территорияләре чикләре схемасы;

6) территориядән файдалануның махсус шартлары булган зоналар чикләре схемасы;

7) региональ әһәмияттәге объектларның, җирле әһәмияттәге объектларның планлаштырыла торган параметрларының, урнашу урынының һәм билгеләнешенең шәһәр төзелешен проектлау нормативларына һәм шәһәр төзелеше регламентлары таләпләренә, шулай ук чикләрендә территорияне комплекслы һәм тотрыклы үстерү эшчәнлеген гамәлгә ашыру күздә тотыла торган территориягә карата аның җирләрдән файдалану һәм төзелеш алып бару кагыйдәләре белән билгеләнгән территориянең коммуналь, транспорт, социаль инфраструктура объектлары белән тәэмин ителешенең рөхсәт ителә торган минималь күләменең исәп күрсәткечләренә һәм халыкның мондый объектлар территориясеннән файдалана алуының рөхсәт ителә торган максималь күләменең исәп күрсәткечләренә туры килүләрен нигезләү; 

8) гамәлдәге капиталь төзелеш объектларының, шул исәптән линия объектларының, сүтелергә тиешле объектларның, төзелеп бетмәгән объектларның урнашу урынын, шулай ук гомуми файдаланудагы су объектларына һәм аларның яр буе полосаларына үтеп керү юлларын чагылдыра торган схема;

9) территорияне планлаштыру проекты нигезендә территориядә төзелеш алып баруның планлаштырыла торган чишелеш һәм (яисә) күләм-пространство чишелеше вариантлары (торак яисә иҗтимагый-эшлекле зоналарда урнашкан планлаштырылучы структура элементларына карата);

10) территорияне табигый һәм техноген характердагы гадәттән тыш хәлләрдән саклау, шул исәптән янгын куркынычсызлыгын һәм гражданнар оборонасын тәэмин итү чаралары исемлеге;

11) әйләнә-тирә мохитне саклау чаралары исемлеге;

12) территорияне планлаштырып үстерү чиратлылыгын нигезләү;

13) Россия Федерациясе Хөкүмәте вәкаләт биргән федераль башкарма хакимият органы тарафыннан билгеләнгән очракларда һәм Россия Федерациясе Хөкүмәте тарафыннан вәкаләт бирелгән федераль башкарма хакимият органы билгеләгән таләпләр нигезендә әзерләнгән территорияне вертикаль планлаштыру, территорияне инженерлык әзерләве һәм инженерлык саклавы схемасы;

14) территорияне планлаштыру нигезләмәләрен дәлилләү өчен башка материаллар. 

(4 өлеш 2017 елның 26 маендагы 32-ТРЗ номерлы Татарстан Республикасы Законы редакциясендә)

5. Үз көчен югалтты. – 2017 елның 26 маендагы 32-ТРЗ номерлы Татарстан Республикасы Законы
6. Территорияне планлаштыру проектының масштабы үзенә карата планлаштыру гамәлгә ашырыла торган территория күләмнәренә һәм шәһәр төзелешен проектлауның технологик үзенчәлекләренә бәйле рәвештә шәһәр төзелеше эшчәнлеге өлкәсендә Татарстан Республикасы башкарма хакимиятенең вәкаләтле органы, муниципаль берәмлекнең җирле үзидарә органы тарафыннан билгеләнә.

18 статья. Татарстан Республикасы Министрлар Кабинеты карары нигезендә әзерләнә торган территорияне планлаштыру документларын әзерләү һәм территорияне планлаштыру документларын раслау турында карар кабул итү тәртибе  

(статья 2017 елның 26 маендагы 32-ТРЗ номерлы Татарстан Республикасы Законы редакциясендә)

1. Татарстан Республикасы Министрлар Кабинеты түбәндәгеләр турында карар кабул итә:

1) территорияне планлаштыру документларын әзерләү турында, Россия Федерациясе Шәһәр төзелеше кодексының 45 статьясындагы 11 өлешендә күрсәтелгән очраклардан тыш, һәм урнаштыруы Татарстан Республикасы чикләрендәге ике һәм аннан артыграк муниципаль берәмлекләр (муниципаль районнар, шәһәр округлары) территорияләрендә планлаштырыла торган региональ әһәмияттәге объектларны һәм капиталь төзелешнең башка объектларын урнаштыруны күздә тота торган территорияне планлаштыру документларын раслау хакында, Россия Федерациясе Шәһәр төзелеше кодексының 45 статьясындагы 2, 32 һәм 41 өлешләрендә күрсәтелгән очраклардан тыш;

2) төзелеше, реконструкцияләве тулысынча Татарстан Республикасы бюджеты акчалары исәбеннән гамәлгә ашырыла торган һәм урнаштыруы территорияләрендә региональ әһәмияттәге объектны төзү, реконструкцияләү планлаштырыла торган Россия Федерациясенең башка субъекты (башка субъектлары) белән килештереп, Татарстан Республикасы белән уртак чиге булган Россия Федерациясенең башка субъекты (башка субъектлары) территорияләрендә планлаштырыла торган региональ әһәмияттәге объект урнаштыруны күздә тота торган территорияне планлаштыру документларын әзерләү турында һәм аларны раслау хакында; (2 пункт 2018 елның  14 маендагы 29-ТРЗ номерлы, 2019 елның 21 июнендәге 49-ТРЗ номерлы Татарстан Республикасы законнары редакциясендә)
3) территорияләрендә муниципаль районның, шәһәр округының җирле әһәмияттәге объектын төзү, реконструкцияләү планлаштырыла торган муниципаль районнар, шәһәр округлары җирле үзидарәсенең бер яисә берничә органы территорияне планлаштыру документларын килештерүдән баш тарткан очракта, составына һәм эш тәртибенә таләпләрне Россия Федерациясе Хөкүмәте билгели торган килештерү комиссиясе тарафыннан фикер каршылыкларын карау нәтиҗәләрен исәпкә алып, Россия Федерациясе Шәһәр төзелеше кодексының 45 статьясындагы 42 өлеше нигезендә территорияне планлаштыру документларын раслау турында. (3 пункт 2017 елның 13 ноябрендәге 79-ТРЗ номерлы, 2019 елның 21 июнендәге  49-ТРЗ номерлы Татарстан Республикасы законнары редакциясендә)
2. Әлеге статьяның 1 өлешендәге 1 пунктында (Россия Федерациясе Шәһәр төзелеше кодексының 45 статьясындагы 11 өлешендә күрсәтелгән очраклардан тыш) һәм 2 пунктында күрсәтелгән документларның әзерлеген тәэмин итүне Татарстан Республикасы башкарма хакимиятенең шәһәр төзелеше эшчәнлеге өлкәсендәге вәкаләтле органы гамәлгә ашыра. 

3. Территорияне планлаштыру документларын әзерләү, Россия Федерациясе Шәһәр төзелеше кодексының 45 статьясындагы 11 өлешендә каралган очраклардан тыш, Татарстан Республикасы башкарма хакимиятенең шәһәр төзелеше эшчәнлеге өлкәсендәге вәкаләтле органы тарафыннан мөстәкыйль рәвештә, күрсәтелгән органның ведомство буйсынуындагы дәүләт (бюджет яисә автоном) учреждениеләре тарафыннан йә ул дәүләт һәм муниципаль ихтыяҗларны тәэмин итү өчен товарларны, эшләрне, хезмәт күрсәтүләрне сатып алулар өлкәсендә контракт системасы турында Россия Федерациясе законнары нигезендә төзелгән дәүләт контракты нигезендә җәлеп итә торган башка затлар тарафыннан гамәлгә ашырыла. Территорияне планлаштыру документларын, шул исәптән региональ әһәмияттәге объектлар, җирле әһәмияттәге объектлар урнаштыруны күздә тота торганнарын әзерләүне үз акчалары исәбеннән физик яисә юридик затлар гамәлгә ашыра алалар.  (3 өлеш 2019 елның 21 июнендәге 49-ТРЗ номерлы Татарстан Республикасы Законы  редакциясендә)
4. Татарстан Республикасы Министрлар Кабинеты карары нигезендә территорияне планлаштыру документларын әзерләү Татарстан Республикасын территориаль планлаштыру схемасына таянып гамәлгә ашырыла. 

5. Региональ әһәмияттәге объектларны Россия Федерациясе Шәһәр төзелеше кодексының 14 статьясындагы 3 өлешендә күрсәтелгән өлкәләрдә урнаштыру күздә тотыла торган территорияне планлаштыру документларын  әзерләү,  әгәр Татарстан Республикасын территориаль планлаштыру документларында мондый объектларны Россия Федерациясе шәһәр төзелеше кодексының 14 статьясындагы 3 өлешендә күрсәтелгән өлкәләрдә урнаштыру каралмаган булса, рөхсәт ителми.

6. Территорияне планлаштыру документларын әзерләү территориаль планлаштыру документлары, җирдән файдалану һәм төзелеш документлары (территорияне планлаштыруның линия объектлары урнаштыру күздә тотылган документларын әзерләүдән тыш), урман хуҗалыгы регламенты, махсус сакланылучы табигать территориясе турындагы нигезләмә нигезендә, коммуналь инфраструктура системаларын комплекслы үстерү программаларына, транспорт инфраструктурасын комплекслы үстерү программаларына, социаль инфраструктураны комплекслы үстерү программаларына, шәһәр төзелешен проектлау нормативларына, техник регламентлар, кагыйдәләр җыелмасы таләпләренә туры китереп, инженерлык эзләнүләре материалларын һәм нәтиҗәләрен, Россия Федерациясе халыкларының мәдәни мирас объектлары (тарих һәм мәдәният ядкарьләре) бердәй дәүләт реестрына кертелгән мәдәни мирас объектлары территорияләре чикләрен, ачыкланган мәдәни мирас объектлары территорияләре чикләрен, территорияләрдән аерым шартларда файдалану зоналары чикләрен исәпкә алып гамәлгә ашырыла. (6 өлеш 2018 елның 14 маендагы  29-ТРЗ номерлы, 2018 елның 30 ноябрендәге 90-ТРЗ номерлы Татарстан Республикасы  законнары редакциясендә)
7. Урман фонды җирләренә  карата әзерләнгән территорияне планлаштыру документлары расланганчыга кадәр алар  урман фонды җирләре чикләрендә урман кишәрлекләрен бирүне гамәлгә ашыручы Татарстан Республикасы дәүләт хакимияте органнары, ә линия объектларын урнаштыру планлаштырыла торган җир кишәрлекләрен урман фонды җирләре составыннан башка категория җирләренә күчерү кирәк булган очракта, шул исәптән мондый объектларны файдалануга керткәннән соң да, федераль башкарма хакимиятнең урман мөнәсәбәтләре өлкәсендә тикшереп тору һәм күзәтчелек итү, шулай ук урман мөнәсәбәтләре өлкәсендә дәүләт хезмәтләре күрсәтү һәм дәүләт милке белән идарә итү функцияләрен гамәлгә ашыручы органы белән килештерелергә тиеш. Махсус сакланылучы табигать территориясенә карата әзерләнгән территорияне планлаштыру документлары расланганчы, алар үз карамагында тиешле махсус сакланылучы табигать территориясе булган дәүләт хакимияте башкарма органы яисә җирле үзидарә органы белән килештерелергә тиеш. Килештерү предметы урман законнары, махсус сакланылучы табигать территорияләре турындагы законнар таләпләре нигезендә урман фонды, махсус сакланылучы табигать территорияләре җирләре чикләрендә капиталь төзелеш объектларын урнаштыруны рөхсәт итүдән, шулай ук линия объектлары булып тормаган капиталь төзелеш объектларын планлаштырып урнаштыруның үз чикләрендә мондый объектларны урнаштыру планлаштырыла торган территориягә карата расланган урман хуҗалыгы регламентына, махсус сакланылучы табигать территориясе хакындагы нигезләмәгә туры килүеннән йә, Россия Федерациясе законнары нигезендә җир кишәрлекләрен урман фонды җирләре, махсус сакланылучы территорияләр һәм объектлар җирләре составыннан башка категория җирләренә күчерү рөхсәт ителсә, мондый күчерү башкарылган очракта капиталь төзелеш объектларын урнаштыру мөмкинлегеннән гыйбарәт. Территорияне планлаштыру документларын килештерү срогы аларның әлеге өлештә каралган дәүләт хакимияте органына яисә җирле үзидарә органына кергән көненнән алып утыз көннән дә артык була алмый. (7 өлеш   2018 елның 30 ноябрендәге 90-ТРЗ номерлы Татарстан Республикасы Законы редакциясендә)
8. Урнаштыру өчен Татарстан Республикасы дәүләт ихтыяҗларына җир кишәрлекләре алу рөхсәт ителә торган региональ әһәмияттәге объектлар урнаштыру күздә тотылган территорияне планлаштыру проекты расланганчыга кадәр ул дәүләт ихтыяҗлары өчен җир кишәрлекләре алу турында карар кабул итәргә вәкаләтле Татарстан Республикасы дәүләт хакимияте органы белән килештерелергә тиеш. Территорияне планлаштыру проектын Татарстан Республикасы дәүләт хакимиятенең күрсәтелгән органы белән килештерү предметы региональ әһәмияттәге объектлар урнаштыру планлаштырыла торган зоналарның әлеге территорияне планлаштыру проектында каралган чикләреннән гыйбарәт. 

9. Әлеге статьяның 8 өлешендә күрсәтелгән территорияне планлаштыру проекты дәүләт ихтыяҗлары өчен җир кишәрлекләре алу турында карар кабул итәргә вәкаләтле Татарстан Республикасы дәүләт хакимияте органына кергән вакыттан алып утыз көн эчендә әлеге орган планлаштыруның мондый проектына карата ризасызлык белдермәсә,  ул килештерелгән булып санала.

10. Региональ әһәмияттәге объектны яисә башка объектны җирлек, шәһәр округы чикләрендә урнаштыру максатларында әзерләнгән территорияне планлаштыру документлары Татарстан Республикасы Министрлар Кабинеты тарафыннан расланганчыга кадәр алар мондый җирлек башлыгы, мондый шәһәр округы башлыгы белән килештерелергә тиеш. Килештерү предметы күрсәтелгән объектларны планлаштырып урнаштыруның үз чикләрендә шундый объектлар урнаштыру каралган территориаль зоналар өчен билгеләнгән шәһәр төзелеше регламентларын (линия объектларыннын тыш) үтәү өлешендә җирдән файдалану һәм төзелеш кагыйдәләренә туры килүеннән,  шулай ук территориянең коммуналь, транспорт, социаль инфраструктура объектлары белән тәэмин ителешенең факттагы күрсәткечләре һәм мондый объектларның халык өчен территориаль яктан уңайлы урнашуының факттагы күрсәткечләре сакланып калуны тәэмин итүдән гыйбарәт. 
11. Территорияне планлаштыру буенча әлеге статьяның 10 өлешендә күрсәтелгән документларны алган көннән алып утыз көн эчендә шәһәр төзелеше эшчәнлеге өлкәсендә вәкаләтле Татарстан Республикасы башкарма хакимияте органына җирлек башлыгы яки шәһәр округы башлыгы тарафыннан мондый документларны килештерү яисә килештерүдән баш тарту юллана. Мондый документларны килештерүдән баш тарту түбәндәге нигезләрдә рөхсәт ителә:

1) әлеге статьяның 10 өлешендә күрсәтелгән объектларны планлаштырып урнаштыруның үз чикләрендә мондый объектларны урнаштыру планлаштырыла торган (линия объектларыннан тыш) территориаль зоналар өчен билгеләнгән шәһәр төзелеше регламентларына туры килмәве;

2) территориянең коммуналь, транспорт, социаль инфраструктура объектлары белән тәэмин ителешенең факттагы күрсәткечләренең һәм (яисә) планлаштырылган объектларны урнаштырганда әлеге объектларның халык өчен территориаль яктан уңайлы урнашуының факттагы күрсәткечләренең кимүе.

12. Әлеге статьяның 10 өлешендә каралган территорияне планлаштыру документлары шушы җирлек башлыгына яисә шәһәр округы башлыгына кергән вакыттан алып утыз көн узганнан соң җирлек башлыгы яисә шәһәр округы башлыгы тарафыннан шәһәр төзелеше эшчәнлеге өлкәсендә вәкаләтле Татарстан Республикасы башкарма хакимияте органына территорияне планлаштыру документларын килештерүдән әлеге статьяның 11 өлешендә каралган баш тарту җибәрелмәгән очракта территорияне планлаштыру документлары килештерелгән булып санала. (12 өлеш 2017 елның 13 ноябрендәге 79-ТРЗ номерлы Татарстан Республикасы Законы редакциясендә)
13. Россия Федерациясе Шәһәр төзелеше кодексының 45 статьясының 11 өлешендәге 3 һәм 4 пунктларында күрсәтелгән затлар тарафыннан әзерләнгән территорияне планлаштыру документлары тикшерү һәм килештерү өчен шәһәр төзелеше эшчәнлеге өлкәсендә вәкаләтле Татарстан Республикасы башкарма хакимияте органына тапшырыла.  Мондый документларны раслау турында карар әлеге статьяның 1 өлеше нигезендә Татарстан Республикасы Министрлар Кабинеты тарафыннан кабул ителә. 
14. Шәһәр төзелеше эшчәнлеге өлкәсендә вәкаләтле Татарстан Республикасы башкарма хакимияте органы территорияне планлаштыру буенча әзерләнгән документлар кергән көннән алып егерме биш көн эчендә аларны әлеге статьяның 6 өлешендә күрсәтелгән таләпләргә туры килүен тикшерә һәм тикшерү нәтиҗәләре буенча бу документларны раслау өчен Татарстан Республикасы Министрлар Кабинетына җибәрү турында яисә аларны эшләп бетерергә җибәрү хакында карар кабул итә. (14 өлеш 2017 елның 13 ноябрендәге 79-ТРЗ номерлы Татарстан Республикасы Законы редакциясендә)
 15. Шәһәр төзелеше эшчәнлеге өлкәсендә вәкаләтле Татарстан Республикасы башкарма хакимияте органы территорияне планлаштыру буенча әзерләнгән документларны, кирәк булган очракта, әлеге статьяның 6 өлешендә каралган таләпләргә туры килүләрен килештерү өчен, компетенцияләреннән чыгып, Татарстан Республикасы башкарма хакимияте органнарына юллый. 

16. Татарстан Республикасы башкарма хакимияте органнары территорияне планлаштыру буенча әзерләнгән документлар кергән көннән алып егерме көн эчендә үз компетенцияләре чикләрендә мондый документларны тикшерәләр һәм тикшерү нәтиҗәләре буенча бу документларны килештерү турында яисә аларны эшләп бетерергә җибәрү турында карар кабул итәләр һәм бу хакта шәһәр төзелеше эшчәнлеге өлкәсендә вәкаләтле Татарстан Республикасы башкарма хакимияте органына хәбәр итәләр.  (16 өлеш 2017 елның 13 ноябрендәге 79-ТРЗ номерлы Татарстан Республикасы Законы редакциясендә)
17.  Территорияне планлаштыру документлары Татарстан Республикасы башкарма хакимияте органнарына кергән вакыттан алып егерме көн эчендә бу документларга карата әлеге органнар тарафыннан шәһәр төзелеше эшчәнлеге өлкәсендә вәкаләтле Татарстан Республикасы башкарма хакимияте органына ризасызлык белдерелмәгән очракта, әлеге документлар килештерелгән булып санала.
171. Капиталь төзелеш объектын автомобиль юлының юл буе полосасы чикләрендә урнаштыруны күздә тоткан территорияне планлаштыру документлары расланганчы, алар автомобиль юлы хуҗасы белән килештерелергә тиеш. Территорияне планлаштыру документларының килештерү предметы автомобиль юлында күз күреме начар булмавын һәм юл хәрәкәте иминлегенең башка шартларын тәэмин итүдән, автомобиль юлын һәм аның составына керә торган юл корылмаларын тоту, ремонтлау, шулай ук автомобиль юлын реконструкцияләү территориаль планлаштыруның, территорияне планлаштыруның расланган документларында каралган очракта, мондый реконструкцияләү эшләре үткәрү мөмкинлеген саклаудан гыйбарәт. (171 өлеш 2018 елның 30 ноябрендәге 90-ТРЗ номерлы Татарстан Республикасы Законы белән кертелде)
172. Капиталь төзелеш объектын урнаштыру өчен территорияне планлаштыру документларын әзерләү таләп ителгән мондый объектны автомобиль юлының юл буе полосасы чикләрендә төзүгә, реконструкцияләүгә автомобиль юлы хуҗасының ризалыгы 2018 елның 4 августына кадәр алынган булса, территорияне планлаштыру документларын автомобиль юлы хуҗасы белән килештерү таләп ителми. (172 өлеш 2018 елның 30 ноябрендәге 90-ТРЗ номерлы Татарстан Республикасы Законы белән кертелде)
173. Территорияне планлаштыру документларын килештерү мәсьәләләрендә дәүләт хакимияте органнары, җирле үзидарә органнары һәм (яисә) автомобиль юллары хуҗалары арасындагы фикер каршылыклары Россия Федерациясе Хөкүмәте тарафыннан билгеләнгән тәртиптә хәл ителә. (173 өлеш 2018 елның 30 ноябрендәге 90-ТРЗ номерлы Татарстан Республикасы Законы белән кертелде)
18. Татарстан Республикасы Министрлар Кабинеты территорияне планлаштыру документларын әлеге статьяның 1 өлеше нигезендә, мондый документлар кергән көннән алып биш көн эчендә раслый. (18 өлеш 2017 елның                13 ноябрендәге 79-ТРЗ номерлы Татарстан Республикасы Законы редакциясендә)
19. Территорияне планлаштыру документлары расланган көненнән алып җиде көн эчендә шәһәр төзелеше эшчәнлеге өлкәсендә вәкаләтле Татарстан Республикасы башкарма хакимияте органы тарафыннан үз территорияләренә карата  шундый документлар әзерләнгән җирлек башлыгына, шәһәр округы башлыгына җибәрелә. 

20. Җирле үзидарәнең әкаләтле органы әлеге статьяның 19 өлешендә күрсәтелгән территорияне планлаштыру документларын  муниципаль хокукый актларны, башка рәсми мәгълүматны рәсми бастырып чыгару өчен билгеләнгән тәртиптә бастырып чыгаруны һәм мондый документлар турындагы мәгълүматны муниципаль берәмлекнең «Интернет» челтәрендәге рәсми сайтына (муниципаль берәмлекнең рәсми сайты булганда) урнаштыра. (20 өлеш 2017 елның 13 ноябрендәге 79-ТРЗ номерлы Татарстан Республикасы Законы редакциясендә)
21. Территорияне планлаштыру документларына үзгәрешләр кертү, мондый документларны законнарда билгеләнгән тәртиптә мәҗбүри бастырып чыгару турындагы таләпне үтәп, аның аерым өлешләрен раслау юлы белән  рөхсәт ителә. Мондый очракта территорияне планлаштыру документлары расланган өлешләргә карата килештерелә. 

22. Региональ әһәмияттәге тарихи җирлекләр территорияләренә карата территорияне планлаштыру проектын әзерләү һәм раслау Татарстан Республикасы Министрлар Кабинеты тарафыннан билгеләнгән тәртиптә гамәлгә ашырыла.

19 статья. Региональ әһәмияттәге объектлар (статья 2019 елның  21 июнендәге 49-ТРЗ номерлы Татарстан Республикасы Законы редакциясендә)
1. Региональ әһәмияттәге объектлар Россия Федерациясе Конституциясе, федераль конституциячел законнар, федераль законнар, Татарстан Республикасы Конституциясе, Татарстан Республикасы законнары, Татарстан Республикасы Министрлар Кабинеты карарлары белән Татарстан Республикасы, Татарстан Республикасы дәүләт хакимияте органнары карамагына кертелгән мәсьәләләр буенча вәкаләтләрне гамәлгә ашыру өчен кирәкле булган һәм Татарстан Республикасының социаль-икътисадый үсешенә сизелерлек йогынты ясый торган капиталь төзелеш объектларыннан, башка объектлардан, территорияләрдән гыйбарәт. 

2. Татарстан Республикасының территориаль планлаштыру схемасында чагылдырылырга тиешле региональ әһәмияттәге объектлар төрләренә түбәндәгеләр керә: 

1) транспорт (тимер юл, су, һава, автомобиль), региональ һәм муниципальара әһәмияттәге автомобиль юллары өлкәсендә:

а) региональ һәм муниципальара әһәмияттәге автомобиль юллары, ясалма юл корылмалары (күперләр, юлүткәргечләр, торба үткәргечләр, тоннельләр, эстакадалар, шундый төрдәге корылмалар), мондый автомобиль юлларының бүлеп бирелгән полосалары чикләрендә яисә юл буе полосалары чикләрендә урнаштырыла торган юл сервисы объектлары, автомобиль транспортын куеп тору урыннары (парковкалар);

б) региональ әһәмияттәге муниципальара юлларда халыкка автомобиль һәм тимер юл транспорты хезмәт күрсәтүләрен оештыру өчен кирәкле объектлар, транспорт-күчеп утыру узеллары, тимер юл транспорты объектлары;

в) Татарстан Республикасы дәүләт милкендәге, аэропортларны һәм (яисә) аэродромнарны, вертодромнарны, граждан авиациясе төшү мәйданчыкларын карап тоту, үстерү һәм алардан файдалануны оештыру өчен кирәкле объектлар;

г) Татарстан Республикасы дәүләт милкендәге, елга портларын карап тоту, үстерү һәм алардан файдалануны оештыру өчен кирәкле объектлар;

2) региональ һәм муниципальара характердагы гадәттән тыш хәлләрне, табигый бәла-казаларны, эпидемияләрне кисәтү һәм аларның зыяннарын бетерү өлкәсендә:

а) региональ әһәмияттәге объектларны саклауны тәэмин итә торган яисә ике һәм аннан артыграк муниципаль район территорияләрендә урнашкан, гадәттән тыш хәлләрне, табигый бәла-казаларны, эпидемияләрне кисәтү һәм аларның зыяннарын бетерү өчен кирәкле инженерлык саклавы объектлары һәм гидротехник корылмалар; 

б) Татарстан Республикасының һәлакәттән коткару хезмәтләре һәм Татарстан Республикасының һәлакәттән коткару формированиеләре эшчәнлеген тәэмин итү өчен кирәкле объектлар; 

в) гражданнар оборонасы чараларын региональ һәм муниципальара дәрәҗәдә оештыру өчен кирәкле объектлар;

г) Татарстан Республикасы дәүләт хакимияте органнарының янгын куркынычсызлыгы өлкәсендәге вәкаләтләре нигезендә Дәүләт янгынга каршы хезмәте көчләре белән янгыннарны сүндерүне оештыру өчен билгеләнгән объектлар; 

3) мәгариф өлкәсендә:

а) үзләрендә (үз территорияләрендә) гомуми белем бирү оешмалары, шул исәптән сәламәтлеге мөмкинлекләре чикле балалар өчен гомуми белем бирү оешмалары, озакка сузылган дәвалауга мохтаҗ балалар өчен шифаханә тибындагы гомуми белем бирү оешмалары, ябык типтагы махсус укыту-тәрбияләү учреждениеләре урнашкан Татарстан Республикасы карамагындагы объектлар;

б) үзләрендә (үз территорияләрендә) һөнәри белем бирү оешмалары, югары белем бирү оешмалары урнашкан Татарстан Республикасы карамагындагы объектлар, мондый белем бирү оешмаларының тулай тораклары;

в) үзләрендә (үз территорияләрендә) өстәмә белем бирү мәгариф оешмалары, өстәмә һөнәри белем бирү мәгариф оешмалары урнашкан Татарстан Республикасы карамагындагы объектлар;

г) үзләрендә (үз территорияләрендә) ятим балалар һәм ата-ана тәрбиясеннән мәхрүм калган балалар өчен оешмалар урнашкан Татарстан Республикасы карамагындагы объектлар; 

д) үзләрендә (үз территорияләрендә) мәгариф оешмалары урнашкан Татарстан Республикасы карамагындагы башка объектлар;

е) үзләрендә (үз территорияләрендә) фәнни оешмалар урнашкан Татарстан Республикасы карамагындагы объектлар;

4) сәламәтлек саклау өлкәсендә: үзләрендә (үз территорияләрендә) медицина оешмалары урнашкан Татарстан Республикасы карамагындагы объектлар;

5) физик культура һәм спорт өлкәсендә:
а) региональ әһәмияттәге спорт объектлары;

б) үзләрендә (үз территорияләрендә) физкультура-спорт оешмалары урнашкан Татарстан Республикасы карамагындагы объектлар;

6) энергетика өлкәсендә:

а) көчәнешләренең проектлы номиналь классы 110 (150) кВ тәшкил итә торган электр тапшыру линияләре (һава һәм кабельле);

б) көчәнешләренең проектлы номиналь классы 110 (150) кВ тәшкил итә торган подстанцияләр;

в) көчәнешләренең проектлы номиналь классы 35 кВ тәшкил итә торган электр тапшыру линияләре (һава һәм кабельле);

г) көчәнешләренең проектлы номиналь классы 35 кВ тәшкил итә торган подстанцияләр;
7) мәдәният өлкәсендә:

а) тарихи-архитектура, сәнгати, фәнни һәм мемориаль кыйммәткә, Татарстан Республикасы тарихы һәм мәдәнияте өчен аерым әһәмияткә ия булган, Россия Федерациясе халыкларының мәдәни мирас объектларының (тарихи һәм мәдәни ядкарьләренең) бердәм дәүләт реестрына кертелгән Татарстан Республикасы территориясендәге объектлар, аларның территорияләре һәм аларны саклау зоналары, ачыкланган мәдәни мирас объектлары һәм аларның территорияләре;

б) Татарстан Республикасы карамагында булган мәдәни-ял итү билгеләнешендәге объектлар, шул исәптән үзләрендә (үз территорияләрендә) музейлар, театрлар, күргәзмә заллары, китапханәләр, концерт заллары, филармонияләр урнашкан объектлар;

8) инженерлык инфраструктурасы өлкәсендә:

а) ике һәм аннан артыграк муниципаль район, шәһәр округы территорияләрендә урнашкан яисә урнаштыруы планлаштырыла торган, җирле үзидарә органнарының ике һәм аннан артыграк муниципаль районның, шәһәр округының инженерлык инфраструктурасын үстерү өлешендәге вәкаләтләрен тәэмин итү өчен кирәкле җылылык, газ, су белән тәэмин итү, су җибәрү, элемтә объектлары һәм инженерлык инфраструктурасының башка объектлары;

б) каты коммуналь калдыкларны эшкәртү, утильләштерү, зарарсызландыру, урнаштыру өчен билгеләнгән, калдыклар, шул исәптән каты коммуналь калдыклар белән дә эш итү өлкәсендә Татарстан Республикасының территориаль схемасына кертелгән объектлар;

9) Татарстан Республикасы вәкаләтләре нигезендә башка өлкәләрдә:

а) региональ әһәмияттәге махсус саклана торган табигать территорияләре;

б) региональ әһәмияттәге дәвалау-сәламәтләндерү урыннары һәм курортлар;

в) табигый монополияләр субъектлары эшчәнлеген тәэмин итә торган региональ әһәмияттәге линия объектлары;

г) үзләрендә (үз территорияләрендә) социаль хезмәт күрсәтү, социаль яклау оешмалары һәм халыкны эш белән тәэмин итү үзәкләре урнашкан Татарстан Республикасы карамагындагы объектлар; 

д) Татарстан Республикасы карамагындагы күмү урыннары территорияләре;

е) Татарстан Республикасы карамагындагы сәнәгать-җитештерү, индустриаль-логистик, агросәнәгать комплекслары объектлары, файдалы казылмалар чыгару һәм эшкәртү сәнәгате объектлары;

ж) әлеге өлешнең 1 – 8 пунктларында, шулай ук әлеге пунктның «а» – «е» пунктчаларында күрсәтелмәгән, Татарстан Республикасының дәүләт милкендәге капиталь төзелеш объектлары, шулай ук Татарстан Республикасы дәүләт милкендәге җир кишәрлекләрендә яисә Татарстан Республикасы дәүләт ихтыяҗлары өчен резервланган җир кишәрлекләрендә урнаштыру планлаштырыла торган объектлар;

з) әлеге өлешнең 1 – 8 пунктларында, шулай ук әлеге пунктның «а» – «е» пунктчаларында күрсәтелмәгән, гамәлдәге яисә төзелеше Татарстан Республикасының стратегик планлаштыру документлары белән билгеләнгән Татарстан Республикасын социаль-икътисадый үстерүнең өстенлекле юнәлешләре нигезендә планлаштырыла торган капиталь төзелеш объектлары; 

и) Татарстан Республикасы дәүләт хакимияте органнары һәм Татарстан Республикасының башка дәүләт органнары эшчәнлеген тәэмин итү өчен кирәкле объектлар.
191 статья. Муниципаль районның җирле әһәмияттәге объектлары (статья 2019 елның  21 июнендәге 49-ТРЗ номерлы Татарстан Республикасы Законы редакциясендә)
1. Муниципаль районның җирле әһәмияттәге объектлары муниципаль районнарның җирле үзидарә органнары тарафыннан җирле әһәмияттәге мәсьәләләр буенча вәкаләтләрне һәм федераль законнар, Татарстан Республикасы законнары, муниципаль районнар уставлары нигезендә тапшырылган дәүләт вәкаләтләре чикләрендә вәкаләтләрне гамәлгә ашыру өчен кирәкле булган һәм муниципаль районнарның социаль-икътисадый үсешенә сизелерлек йогынты ясый торган капиталь төзелеш объектларыннан, башка объектлардан, территорияләрдән гыйбарәт.
2. Муниципаль районның территориаль планлаштыру схемасында чагылдырылырга тиешле җирле әһәмияттәге объектлар төрләренә түбәндәгеләр керә: 

1) җирлекләрне электр һәм газ белән тәэмин итү өлкәсендә: муниципаль район составына керүче ике һәм аннан артыграк җирлек территорияләрендә урнашкан яисә урнаштыруы планлаштырыла торган электр һәм газ белән тәэмин итү объектлары;

2) муниципаль район чикләрендәге торак пунктлар чикләреннән тыш җирле әһәмияттәге автомобиль юллары өлкәсендә:

а) муниципаль район чикләрендәге торак пунктлар чикләреннән тыш җирле әһәмияттәге автомобиль юллары, ясалма юл корылмалары (күперләр, юлүткәргечләр, торба үткәргечләр, тоннельләр, эстакадалар, шундый төрдәге корылмалар), мондый автомобиль юлларының бүлеп бирелгән полосалары чикләрендә яисә юл буе полосалары чикләрендә урнаштырыла торган юл сервисы объектлары;
б) муниципаль район чикләрендә торак пунктлар арасында халыкка транспорт хезмәте күрсәтүне оештыру өчен кирәкле транспорт объектлары;

3) мәгариф өлкәсендә:

а) үзләрендә (үз территорияләрендә) гомуми белем бирү оешмалары урнашкан муниципаль районның җирле үзидарә органнары карамагындагы объектлар;

б) каникул вакытында балаларның ялын оештыру өчен кирәкле булган муниципаль районның җирле үзидарә органнары карамагындагы объектлар;

в) үзләрендә (үз территорияләрендә) мәктәпкәчә белем бирү оешмалары урнашкан муниципаль районның җирле үзидарә органнары карамагындагы объектлар;

4) сәламәтлек саклау өлкәсендә: үзләрендә (үз территорияләрендә) медицина оешмалары урнашкан муниципаль районның җирле үзидарә органнары карамагындагы объектлар;

5) физик культура һәм массакүләм спорт өлкәсендә:

а) муниципаль районның җирле үзидарә органнары карамагындагы спорт объектлары;

б) үзләрендә (үз территорияләрендә) физкультура-спорт оешмалары урнашкан муниципаль районның җирле үзидарә органнары карамагындагы объектлар;

6) каты коммуналь калдыкларны эшкәртү, утильләштерү, зарарсызландыру, урнаштыру өлкәсендә: каты коммуналь калдыкларны эшкәртү, утильләштерү, зарарсызландыру, урнаштыру өчен билгеләнгән муниципаль районның җирле үзидарә органнары карамагындагы объектлар;

7) мәдәният өлкәсендә:

а) тарихи-архитектура, сәнгати, фәнни һәм мемориаль кыйммәткә, муниципаль район тарихы һәм мәдәнияте өчен аерым әһәмияткә ия булган, муниципаль район территориясендә урнашкан, Россия Федерациясе халыкларының мәдәни мирас объектларының (тарихи һәм мәдәни ядкарьләренең) бердәм дәүләт реестрына кертелгән муниципаль районның җирле үзидарә органнары карамагындагы объектлар, аларның территорияләре һәм аларны саклау зоналары;

б) муниципаль районның җирле үзидарә органнары карамагында булган мәдәни-ял итү билгеләнешендәге объектлар, шул исәптән үзләрендә (үз территорияләрендә) район мәдәният йортлары, җирлекара китапханәләр, кинотеатрлар, музейлар, җирле традицияле халык сәнгать иҗатын һәм һөнәрләрне үстерү объектлары урнашкан объектлар;

8) муниципаль районның җирле үзидарә органнары вәкаләтләре нигезендә башка өлкәләрдә: 

а) муниципаль район составына керүче ике һәм аннан артыграк җирлек территорияләрендә урнашкан яисә урнаштыруы планлаштырыла торган су белән тәэмин итү, элемтә объектлары һәм инженерлык инфраструктурасының башка объектлары;

б) үзләрендә (үз территорияләрендә) эшчәнлекләре бердәм җитештерү-технология процессы кысаларында гамәлгә ашырыла торган сәнәгать, агросәнәгать предприятиеләре яисә берничә предприятие урнашкан муниципаль районның җирле үзидарә органнары карамагындагы объектлар;

в) муниципаль район чикләрендә гадәттән тыш хәлләрне кисәтү һәм аларның зыяннарын бетерү өчен, шулай ук гражданнар оборонасы, халыкны һәм муниципаль район территориясен табигый һәм техноген характердагы гадәттән тыш хәлләрдән саклау чараларын оештыру һәм гамәлгә ашыру өчен билгеләнгән муниципаль районның җирле үзидарә органнары карамагындагы объектлар;

г) су объектларында кешеләрнең иминлеген тәэмин итү, аларның тормышын һәм сәламәтлеген саклау чараларын гамәлгә ашыру өчен кирәкле булган муниципаль районның җирле үзидарә органнары карамагындагы объектлар;

д) муниципаль район территориясендә җәмәгать тәртибен саклауны тәэмин итү өчен билгеләнгән объектлар;

е) җирлекара күмү урыннары;

ж) муниципаль районның җирле үзидарә органнары карамагында булган җирле әһәмияттәге дәвалау-сәламәтләндерү урыннары һәм курортлар;

з) муниципаль районның җирле үзидарә органнары карамагында булган җирле әһәмияттәге махсус саклана торган табигать территорияләре;

и) әлеге өлешнең 1 – 7 пунктларында, шулай ук әлеге пунктның  «а» – «з» пунктчаларында күрсәтелмәгән, муниципаль районның җирле үзидарә органнары тарафыннан җирле әһәмияттәге мәсьәләләр буенча вәкаләтләрне гамәлгә ашыру өчен кирәкле булган һәм муниципаль районның социаль-икътисадый үсешенә сизелерлек йогынты ясый торган гамәлдәге яисә төзелеше муниципаль районның стратегик планлаштыру документлары белән билгеләнгән муниципаль районны социаль-икътисадый үстерүнең өстенлекле юнәлешләре нигезендә планлаштырыла торган объектлар.»;  
192 статья. Җирлекнең җирле әһәмияттәге объектлары (статья 2019 елның  21 июнендәге 49-ТРЗ номерлы Татарстан Республикасы Законы редакциясендә)
 1. Җирлекнең җирле әһәмияттәге объектлары җирлекнең җирле үзидарә органнары тарафыннан җирле әһәмияттәге мәсьәләләр буенча вәкаләтләрне һәм федераль законнар, Татарстан Республикасы законнары, җирлек уставлары нигезендә тапшырылган дәүләт вәкаләтләре чикләрендә вәкаләтләрне гамәлгә ашыру өчен кирәкле булган һәм җирлекнең социаль-икътисадый үсешенә сизелерлек йогынты ясый торган капиталь төзелеш объектларыннан, башка объектлардан, территорияләрдән гыйбарәт.

2. Җирлекнең генераль планында чагылдырылырга тиешле җирле әһәмияттәге объектлар төрләренә түбәндәгеләр керә: 

1) халыкны электр, җылылык, газ һәм су белән тәэмин итү, су җибәрү өлкәсендә: законнарда билгеләнгән вәкаләтләр чикләрендә җирлек чикләрендә халыкны электр, җылылык, газ һәм су белән тәэмин итүне, су җибәрүне, халыкны ягулык белән тәэмин итүне оештыру өчен кирәкле объектлар;
2) җирле әһәмияттәге автомобиль юллары өлкәсендә:

а) җирлекнең торак пунктлары чикләрендәге җирле әһәмияттәге автомобиль юллары, ясалма юл корылмалары (күперләр, юлүткәргечләр, торба үткәргечләр, тоннельләр, эстакадалар, шундый төрдәге корылмалар), мондый автомобиль юлларының бүлеп бирелгән полосалары чикләрендә яисә юл буе полосалары чикләрендә урнаштырыла торган юл сервисы объектлары;
б) җирлек чикләрендә халыкка транспорт хезмәте күрсәтүне оештыру өчен кирәкле транспорт объектлары;

3) мәдәният өлкәсендә:

а) тарихи-архитектура, сәнгати, фәнни һәм мемориаль кыйммәткә, җирлек тарихы һәм мәдәнияте өчен аерым әһәмияткә ия булган, җирлек территориясендә урнашкан, Россия Федерациясе халыкларының мәдәни мирас объектларының (тарихи һәм мәдәни ядкарьләренең) бердәм дәүләт реестрына кертелгән җирлекнең җирле үзидарә органнары карамагындагы объектлар, аларның территорияләре һәм аларны саклау зоналары;

б) җирлекнең җирле үзидарә органнары карамагында булган мәдәни-ял итү билгеләнешендәге объектлар, шул исәптән үзләрендә (үз территорияләрендә) мәдәният йортлары, китапханәләр, кинотеатрлар, халыкның ял итү үзәкләре, концерт заллары, күргәзмә заллары, музейлар урнашкан объектлар;

4) җирлекнең җирле әһәмияттәге мәсьәләләрен хәл итүгә бәйле рәвештә башка өлкәләрдә: 

а) җирлекнең җирле үзидарә органнары карамагындагы спорт объектлары, үзләрендә (үз территорияләрендә) физкультура-спорт оешмалары урнашкан җирлекнең җирле үзидарә органнары карамагындагы объектлар;

б) җирлек чикләрендә гадәттән тыш хәлләрне кисәтү һәм аларның зыяннарын бетерү өчен, шулай ук гражданнар оборонасы, халыкны һәм җирлек территориясен табигый һәм техноген характердагы гадәттән тыш хәлләрдән саклау чараларын оештыру һәм гамәлгә ашыру өчен билгеләнгән җирлекнең җирле үзидарә органнары карамагындагы объектлар;

в) су объектларында кешеләрнең иминлеген тәэмин итү, аларның тормышын һәм сәламәтлеген саклау чараларын гамәлгә ашыру өчен кирәкле булган җирлекнең  җирле үзидарә органнары карамагындагы объектлар;

г) җирлекнең җирле үзидарә органнарының янгын куркынычсызлыгы өлкәсендәге вәкаләтләре нигезендә җирлек чикләрендә янгын куркынычсызлыгының беренчел чараларын тәэмин итү гамәлләрен оештыру һәм тормышка ашыру өчен билгеләнгән объектлар;

д) үзләрендә (үз территорияләрендә) эшчәнлекләре бердәм җитештерү-технология процессы кысаларында гамәлгә ашырыла торган сәнәгать, агросәнәгать предприятиеләре яисә берничә предприятие урнашкан җирлекнең җирле үзидарә органнары карамагындагы объектлар;

е) җирлекнең җирле үзидарә органнары карамагындагы гаражлар, парковкалар, күпкатлы машина кую урыннары, логистика үзәкләре, склад территорияләре;

ж) элемтә объектлары, сәүдә объектлары, базар комплекслары, үзләрендә (үз территорияләрендә) җәмәгать туклануы, көнкүреш хезмәте һәм коммуналь хезмәт күрсәтү предприятиеләре урнашкан җирлекнең җирле үзидарә органнары карамагындагы объектлар;

з) җирлекнең җирле үзидарә органнары карамагында булган җирле әһәмияттәге дәвалау-сәламәтләндерү урыннары һәм курортлар;

и) җирлекнең җирле үзидарә органнары карамагында булган җирле әһәмияттәге махсус саклана торган табигать территорияләре;

к) җирлекнең җирле үзидарә органнары карамагындагы күмү урыннары, ритуаль хезмәт күрсәтү оешмаларының биналары һәм корылмалары;

л) әлеге өлешнең 1 – 3 пунктларында, шулай ук әлеге пунктның  «а» – «к» пунктчаларында күрсәтелмәгән, җирлекнең җирле үзидарә органнары тарафыннан җирле әһәмияттәге мәсьәләләр буенча вәкаләтләрне гамәлгә ашыру өчен кирәкле булган һәм җирлекнең социаль-икътисадый үсешенә сизелерлек йогынты ясый торган урнашкан яисә төзелеше җирлекнең стратегик планлаштыру документлары белән билгеләнгән җирлекне социаль-икътисадый үстерүнең өстенлекле юнәлешләре нигезендә планлаштырыла торган объектлар.. 

193 статья. Шәһәр округының җирле әһәмияттәге объектлары (статья 2019 елның  21 июнендәге 49-ТРЗ номерлы Татарстан Республикасы Законы редакциясендә)
1. Шәһәр округының җирле әһәмияттәге объектлары шәһәр округларының җирле үзидарә органнары тарафыннан җирле әһәмияттәге мәсьәләләр буенча вәкаләтләрне һәм федераль законнар, Татарстан Республикасы законнары, шәһәр округлары уставлары нигезендә тапшырылган дәүләт вәкаләтләре чикләрендә вәкаләтләрне гамәлгә ашыру өчен кирәкле булган һәм шәһәр округларының социаль-икътисадый үсешенә сизелерлек йогынты ясый торган капиталь төзелеш объектларыннан, башка объектлардан, территорияләрдән гыйбарәт.
2. Шәһәр округының генераль планында чагылдырылырга тиешле җирле әһәмияттәге объектлар төрләренә түбәндәгеләр керә: 

1) халыкны электр, җылылык, газ һәм су белән тәэмин итү, су җибәрү өлкәсендә: законнарда билгеләнгән вәкаләтләр чикләрендә шәһәр округы чикләрендә халыкны электр, җылылык, газ һәм су белән тәэмин итүне, су җибәрүне, халыкны ягулык белән тәэмин итүне оештыру өчен кирәкле объектлар;

2) җирле әһәмияттәге автомобиль юллары өлкәсендә:

а) шәһәр округы чикләрендәге җирле әһәмияттәге автомобиль юллары, ясалма юл корылмалары (күперләр, юлүткәргечләр, торба үткәргечләр, тоннельләр, эстакадалар, шундый төрдәге корылмалар), мондый автомобиль юлларының бүлеп бирелгән полосалары чикләрендә яисә юл буе полосалары чикләрендә урнаштырыла торган юл сервисы объектлары;

б) шәһәр округы чикләрендә халыкка транспорт хезмәте күрсәтүне оештыру өчен кирәкле транспорт объектлары, шул исәптән шәһәр рельслы транспорт, гомуми юллардан тыш юлларда йөри торган транспорт линияләре;

3) физик культура һәм массакүләм спорт, мәгариф, сәламәтлек саклау, каты коммуналь калдыкларны эшкәртү, утильләштерү, зарарсызландыру, урнаштыру өлкәсендә: 

а) шәһәр округының җирле үзидарә органнары карамагындагы спорт объектлары, үзләрендә (үз территорияләрендә) физкультура-спорт оешмалары урнашкан шәһәр округының җирле үзидарә органнары карамагындагы объектлар;

б) үзләрендә (үз территорияләрендә) гомуми белем бирү оешмалары урнашкан шәһәр округының җирле үзидарә органнары карамагындагы объектлар;

в) каникул вакытында балаларның ялын оештыру өчен кирәкле булган шәһәр округының җирле үзидарә органнары карамагындагы объектлар;

г) үзләрендә (үз территорияләрендә) мәктәпкәчә белем бирү оешмалары урнашкан шәһәр округының җирле үзидарә органнары карамагындагы объектлар;

д) үзләрендә (үз территорияләрендә) медицина оешмалары урнашкан шәһәр округының җирле үзидарә органнары карамагындагы объектлар;

е) каты коммуналь калдыкларны эшкәртү, утильләштерү, зарарсызландыру, урнаштыру өчен билгеләнгән шәһәр округының җирле үзидарә органнары карамагындагы объектлар;

4) мәдәният өлкәсендә:

а) тарихи-архитектура, сәнгати, фәнни һәм мемориаль кыйммәткә, шәһәр округы тарихы һәм мәдәнияте өчен аерым әһәмияткә ия булган, шәһәр округы территориясендә урнашкан, Россия Федерациясе халыкларының мәдәни мирас объектларының (тарихи һәм мәдәни ядкарьләренең) бердәм дәүләт реестрына кертелгән шәһәр округының җирле үзидарә органнары карамагындагы объектлар, аларның территорияләре һәм аларны саклау зоналары;

б) шәһәр округының җирле үзидарә органнары карамагында булган мәдәни-ял итү билгеләнешендәге объектлар, шул исәптән үзләрендә (үз территорияләрендә) музейлар, театрлар, күргәзмә заллары, мәдәният йортлары, халыкның ял итү үзәкләре, китапханәләр, концерт заллары, филармонияләр, кинотеатрлар урнашкан объектлар;

5) шәһәр округының җирле әһәмияттәге мәсьәләләрен хәл итүгә бәйле рәвештә башка өлкәләрдә:

а) шәһәр округы чикләрендә гадәттән тыш хәлләрне кисәтү һәм аларның зыяннарын бетерү өчен, шулай ук гражданнар оборонасы, халыкны һәм шәһәр округы территориясен табигый һәм техноген характердагы гадәттән тыш хәлләрдән саклау чараларын оештыру һәм гамәлгә ашыру өчен билгеләнгән шәһәр округының җирле үзидарә органнары карамагындагы объектлар;

б) су объектларында кешеләрнең иминлеген тәэмин итү, аларның тормышын һәм сәламәтлеген саклау чараларын гамәлгә ашыру өчен кирәкле булган шәһәр округының җирле үзидарә органнары карамагындагы объектлар;

в) шәһәр округының җирле үзидарә органнарының янгын куркынычсызлыгы өлкәсендәге вәкаләтләре нигезендә шәһәр округы чикләрендә янгын куркынычсызлыгының беренчел чараларын тәэмин итү гамәлләрен оештыру һәм тормышка ашыру өчен билгеләнгән объектлар;

г) шәһәр округы территориясендә җәмәгать тәртибен саклауны тәэмин итү өчен билгеләнгән объектлар;

д) үзләрендә (үз территорияләрендә) эшчәнлекләре бердәм җитештерү-технология процессы кысаларында гамәлгә ашырыла торган сәнәгать, агросәнәгать предприятиеләре яисә берничә предприятие урнашкан шәһәр округының җирле үзидарә органнары карамагындагы объектлар;

е) шәһәр округының җирле үзидарә органнары карамагындагы гаражлар, парковкалар, күпкатлы машина кую урыннары, логистика үзәкләре, склад территорияләре;

ж) элемтә объектлары, сәүдә объектлары, базар комплекслары, үзләрендә (үз территорияләрендә) җәмәгать туклануы, көнкүреш хезмәте һәм коммуналь хезмәт күрсәтү предприятиеләре урнашкан шәһәр округының җирле үзидарә органнары карамагындагы объектлар;

з) шәһәр округының җирле үзидарә органнары карамагында булган җирле әһәмияттәге дәвалау-сәламәтләндерү урыннары һәм курортлар;

и) шәһәр округының җирле үзидарә органнары карамагында булган җирле әһәмияттәге махсус саклана торган табигать территорияләре;

к) шәһәр округының җирле үзидарә органнары карамагындагы күмү урыннары, ритуаль хезмәт күрсәтү оешмаларының биналары һәм корылмалары;

л) әлеге өлешнең 1 – 4 пунктларында, шулай ук әлеге пунктның  «а» – «к» пунктчаларында күрсәтелмәгән, шәһәр округының җирле үзидарә органнары тарафыннан җирле әһәмияттәге мәсьәләләр буенча вәкаләтләрне гамәлгә ашыру өчен кирәкле булган һәм шәһәр округының социаль-икътисадый үсешенә сизелерлек йогынты ясый торган гамәлдәге яисә төзелеше шәһәр округының стратегик планлаштыру документлары белән билгеләнгән шәһәр округын социаль-икътисадый үстерүнең өстенлекле юнәлешләре нигезендә планлаштырыла торган объектлар.
194 статья. Җирле үзидарә органнары тарафыннан чиктәш территорияләр

чикләрен билгеләү тәртибе 

1. Чиктәш территорияләрнең чикләре әлеге статьяда билгеләнгән тәртип нигезендә муниципаль берәмлек территориясен төзекләндерү кагыйдәләре белән билгеләнә. 

2. Чиктәш территорияләрнең чикләре рөхсәт ителгән файдалану төренә,  функциональ билгеләнешкә, мәйданга һәм муниципаль берәмлек территориясен төзекләндерү кагыйдәләрендә билгеләнгән башка факторларга бәйле рәвештә бинадан, төзелмәдән, корылмадан, җир кишәрлеге чикләреннән,  әгәр мондый җир кишәрлеге барлыкка китерелгән булса, ара калдыру юлы белән  билгеләнә.  

Чиктәш территорияләр чикләренең киселеше рөхсәт ителми. 

3. Чиктәш территорияләр чикләрендә урнаштырыла алмый торган объектлар һәм территорияләр муниципаль берәмлек территориясен төзекләндерү кагыйдәләре нигезендә билгеләнә. 

Муниципаль берәмлек территориясен төзекләндерү кагыйдәләрендә чиктәш территорияләр чикләрен билгеләүне һәм үзгәртүне муниципаль берәмлекнең вәкиллекле органы тарафыннан чиктәш территорияләр чикләре схемасын күрсәтелгән кагыйдәләрдә билгеләнә торган таләпләргә туры китерелгән форматлар нигезендә раслау юлы белән гамәлгә ашыру каралган булырга мөмкин.
(194 статья 2018 елның 30 ноябрендәге 92-ТРЗ номерлы Татарстан Республикасы Законы белән кертелде) 
20 статья.  Үз көчен югалтты. – 2012 елның 10 мартындагы 17-ТРЗ номерлы Татарстан Республикасы Законы. 
21 статья. Әлеге Законның үз көченә керүе
Әлеге Закон рәсми басылып чыккан көненнән соң 10 көн узгач үз көченә керә.
Татарстан Республикасы

Президенты                                                                                               Р.Н. Миңнеханов
Казан, Кремль,

2010 елның 25 декабре 

